
Scileanna smaointeoireacht chriticiúil na scoláirí a fhorbairt Cás-
staidéar: Máirseáil Jarrow, Deireadh Fómhair 1936 

Agus an cás-staidéar, Máirseáil Jarrow, Deireadh Fómhair 1936, á iniúchadh bíonn 
na scoláirí ag leanúint insint ar imeachtaí. Níl hé, áfach, an méid a tharla go díreach 
is cás leo ach an chúis ar tharla sé, agus an tábhacht stairiúil a bhaineann leis. Agus 
iniúchadh á dhéanamh againn ar shaincheisteanna cúisíochta agus tábhachta le 
scoláirí, tá deis iontach againn a gcumas smaoineamh go criticiúil a fhorbairt, atá ar 
cheann de na cuspóirí a luaitear sa siollabas, agus aidhm is ansa go mór le 
hoideachas na sraithe sinsearaí.    

Ag seisiúin inseirbhíse staire roimhe seo, áitíodh gurb iad seo roinnt de na bealaí is 
fearr inar féidir smaointeoireacht chriticiúil na scoláirí a spreagadh: 

 úsáid a bhaint as an gcur chuige ar bhonn fiosraithe  
 úsáid a bhaint as cleachtaí 'scileanna criticiúil' lena mbaineann plé grúpa agus 

teacht ar bhreithiúnas 

Tarraingítear as an dá chur chuige san iniúchadh seo a leanas ar an gcás-staidéar.  

An cur chuige ar bhonn fiosraithe.  

Is é atá i gceist leis an gcur chuige ar bhonn fiosraithe sraith ceachtanna a eagrú 
maidir le ceist fiosrúcháin ar a mbíonn na gníomhaíochtaí teagaisc agus foghlama 
dírithe. Tá sé mar aidhm aige fócas soiléir a thabhairt do shraith ceachtanna, 
soiléiriú a thabhairt do gach duine a bhíonn i gceist cad iad na cuspóirí foghlama atá 
ann agus a chinntiú go bhfuil tuiscint níos fearr ag na scoláirí ar an tsraith 
ceachtanna.  

Ina leabhar, The Twentieth Century World (The Historical Association, 1997), tugann 
Christine Counsell cuntas ar an réasúnaíocht taobh thiar den chur chuige. Seo a 
leanas sliocht a ndearnadh eagarthóireacht air: 

Trí shraith d'fhiosruithe stairiúla suimiúla a roghnú, tugtar fócas soiléir d’aon scéim 
oibre. Tá roinnt buntáistí ag baint leis an gcur chuige seo: 

I. Coisceann sé sracfhéachaint a thabhairt ar an ábhar agus treoraíonn sé 
scoláirí go leibhéil níos doimhne tuiscint stairiúil.  

II. Tugann sé deis do scoláirí páirt a ghlacadh i bhfíordhíospóireacht stairiúil. Is 
iondúil go dtosaíonn staraithe le ceist.  

III. Spreagann sé scoláirí trí fhócas soiléir a thabhairt dá gcuid oibre. Is bealach 
cumhachtach é chun 'soiléireacht a roinnt le foghlaimeoirí'  na 
príomhcheisteanna a aithint. Ar an gcaoi sin, bíonn múinteoirí ag athdhearbhú 
gurb é an príomhphointe le sraith ceachtanna nó gníomhaíochtaí dul i dtreo 
iarracht éigin an cheist a fhreagairt. Déanfaidh roinnt múinteoirí a úsáideann 
an cur chuige seo tagairt do cheist dá leithéid i ngach ceacht. Cuirtear i 
gcuimhne do scoláirí go seasta cad é a bhíonn siad ag iarraidh a dhéanamh 
agus cén fáth.  

IV. Cuireann príomhcheisteanna cruth agus teorainn le hinneachar a bheadh, 
seachas sin, fairsing go maith.  

V. Spreagann sé scoláirí torthaí níos substaintiúla agus níos suntasaí a chruthú 
ag deireadh mír oibre. (lgh.30-31) 

Do chuid oibre ar an gcás-staidéar a nascadh leis an Straitéis 
Náisiúnta Litearthachta 

Tagann an sliocht seo a leanas ó Litearthacht agus Uimhearthacht don Fhoghlaim 
agus don Saol: An Straitéis Náisiúnta chun Litearthacht agus Uimhearthacht a 
Fheabhsú i measc Leanaí agus Daoine Óga  
(An Roinn Oideachais agus Scileanna, 2011, lch.8) 

Go traidisiúnta nuair a smaoiníomar ar litearthacht smaoiníomar ar na 
scileanna léitheoireachta agus scríbhneoireachta; ach sa lá atá inniu ann leis 
an tuiscint atá againn ar an litearthacht tá i bhfad níos mó i gceist ná sin. Is é 
atá i gceist sa litearthacht ná an cumas le bheith in ann na cineálacha 
éagsúla den chumarsáid a léamh, a thuiscint agus léirthuiscint chriticiúil a 
bheith againn dóibh, an teanga labhartha, téacs clóite, na meáin chraolta, 
agus na meáin dhigiteacha ina measc. Nuair a dhéanaimid tagairt don 
“litearthacht” sa doiciméad seo is é atá i gceist againn ná an tuiscint leathan 
seo ar an scil, an labhairt agus éisteacht ina measc, chomh maith leis an 
gcumarsáid ina n-úsáidtear ní hamháin an scríbhneoireacht agus prionta 
traidisiúnta ach na meáin dhigiteacha freisin.  

Dearadh na gníomhaíochtaí scoláirí atá leagtha amach san acmhainn seo chun 
feabhas a chur ar "chumas an scoláire cineálacha éagsúla cumarsáide a léamh, a 
thuiscint agus a mheas go criticiúil, lena n-áirítear teanga labhartha, téacs clóite, na 
meáin chraolta, agus na meáin dhigiteacha."   

De réir mar a thagann an straitéis litearthachta chun solais, gné lárnach i bhforbairt 
na litearthachta is ea scileanna éisteachta, cainte, léitheoireachta agus 
scríbhneoireachta an scoláire a chur chun cinn, chomh maith lena gcumas 
íomhánna amhairc agus ábhar craolta eile a mheas go criticiúil. Seo a leanas cuid 
de na bealaí inar féidir ábhar ón leabhrán seo a úsáid chun an cuspóir sin a bhaint 
amach: 

 Tríd an mbileog oibre ar ghearrthóg an scannáin spreagtar na scoláirí 
féachaint agus éisteacht go cúramach, agus áirítear leis ceisteanna a 
dearadh chun a gcumas smaoineamh go criticiúil a fhorbairt.  

 Tá sé mar aidhm ag na ceisteanna/pointí plé a leanann na foinsí a bheith mar 
bhunús do phlé fiúntach i measc na scoláirí agus don idirghníomhaíocht 
oideachasúil idir an múinteoir agus an scoláire. Chomh maith le litearthacht a 
chur chun cinn, is príomhghné de na straitéisí go léir é an comhrá teagaisc 
agus foghlama a bhaineann leis an gcineál seo idirghníomhaíochta  le 
measúnú chun foghlama a chur chun cinn sa seomra ranga.  

 Dearadh an cur chuige ar bhonn fiosraithe a léirítear san acmhainn seo chun 
na torthaí foghlama a choinneáil chun tosaigh i gcónaí in intinn an scoláire. Tá 
sé sin tábhachtach i ngach straitéis chun litearthacht a fheabhsú agus is 
príomhghné é de straitéisí don mheasúnú chun foghlama.  

 Is é atá sa chleachtadh scileanna criticiúla cineál de chleachtadh sórtála 
cártaí a chabhraíonn le scileanna éisteachta agus scileanna labhartha na 
scoláirí a fhorbairt, chomh maith lena gcumas smaoineamh go criticiúil.  

 Is rud bunúsach d'fhoghlaim an scoláire go ndéanfaí an fhoghlaim a dhaingniú 
trí thascanna scríofa a dearadh go cúramach. Tá gníomhaíocht do scoláirí ag 

deireadh an chuir chuige fiosrúcháin a léirítear anseo: "Do chonclúidí ar an 
bhfiosrú". Chomh maith leis sin, is féidir roinnt de na "Ceisteanna agus na 
pointí plé" atá leagtha síos do gach céim den fhiosrúchán a úsáid mar bhunús 
don tasc scríofa de réir mar a mheasann an múinteoir is cuí. 

Máirseáil Jarrow, Deireadh Fómhair 1936:  
Forléargas comhthéacsúil ar an gcás-staidéar 

I mí Dheireadh Fómhair 1936, mháirseáil grúpa de 200 fear as baile Jarrow in 
oirthuaisceart Shasana go Londain chun achainí a chur faoi bhráid na Parlaiminte in 
Westminster. Bhí an baile buailte go dona ag dúlagar eacnamaíoch na 1930idí (an 
'Spealadh Mór' a lean 'Cliseadh Wall Street'), le leibhéil arda dífhostaíochta (70% nó 
mar sin) agus bochtaineacht fhorleathan. Theastaigh ó lucht na máirseála go 
ndéanfadh an rialtas beart chun fostaíocht a thabhairt ar ais do Jarrow: d'iarr siad, go 
sonrach, go dtógfaí oibreacha cruach chun fostaíocht a thabhairt d'fhir a fágadh gan 
phost nuair a dúnadh longchlós Palmer an bhliain roimhe sin. Thacaigh Ellen 
Wilkinson, feisire áitiúil de chuid an Lucht Oibre, leis na máirseálaithe, a mháirseáil 
leo ar feadh cuid mhaith den bhealach. Ar an mbealach, glacadh go maith leis na 
máirseálaithe den chuid is mó, agus shroich siad Londain ag deireadh mhí Dheireadh 
Fómhair. Líon réasúnta beag daoine a tharraing slógadh i bPáirc de hÍde ar an 1 
Samhain agus nuair a chuir Ellen Wilkinson achainí na bhfear faoi bhráid na 
parlaiminte ar an 4 Samhain, ní dhearnadh aon mholtaí sonracha mar fhreagra chun 
teacht ar réiteach maidir le riachtanais fostaíochta Jarrow. Dhiúltaigh an Príomh-Aire, 
Stanley Baldwin, d'iarratas bualadh leis na fir, á rá go raibh sé róghnóthach. 

Sna 1930idí, bhí an Bhreatain thíos leis an dúlagar eacnamaíochta a bhí ar fud an 
domhain agus buaileadh go dona ceantair ina raibh tionscal trom ar nós Jarrow. Mar 
fhreagra air sin, ó 1932 ar aghaidh, d'eagraigh an Gluaiseacht Náisiúnta na nOibrithe 
Dífhostaithe (NUMW) sraith 'máirseálacha ocrais' mar a thugtaí orthu chun agóid a 
dhéanamh in aghaidh easpa gnímh an rialtais. I gcás Jarrow, níor theastaigh ó na 
comhairleoirí áitiúla go n-eagródh an NUMW an mórshiúl mar go raibh ceangal ag go 
leor dá chuid ball leis an bPáirtí Cumannach.  Bhí siad féin i gceannas ar na socruithe 
chun iarracht a dhéanamh achomharc traspháirtí a bhaint amach do na máirseálaithe 
agus dá n-achainí. Ar an 20 Iúil, ghlac Comhairle Buirge Jarrow le moladh achainí a 
chur faoi bhráid na Parlaiminte a chuirfeadh fir dhífhostaithe ó Jarrow i láthair a bhí i 
ndiaidh an 300 míle a shiúl go Londain. 'Crosáid' a thugtaí ar an ngníomh a bhí 
beartaithe: ceann de na cúiseanna a bhí leis sin idirdhealú a dhéanamh idir é agus na 
'máirseálacha ocrais' a chonacthas do roinnt comhairleoirí a spreagadh ag an 
gcumannachas. Bhí seirbhís reiligiúnach ar siúl an oíche roimh imeacht: chomh maith 
le guí ar son rath an 'crosáide', bhí sé i gceist go leagfadh sé sin síon an chaoi a 
mbeadh iompar na máirseálaithe. 

Ag am Mháirseáil Jarrow, bhí Rialtas Náisiúnta ag an mBreatain ar bhain a mbaill agus 
a bpolasaithe leis an gCoimeádachas den chuid is mó. In ainneoin nár tugadh freagra 
sásúil ar lucht máirseála Jarrow ná ar a n-achainí, tháinig feabhas ar an ngeilleagar 
mar gheall ar a bheartais chosantaíocha de réir mar a tháinig feabhas ar an éileamh 
intíre. In Jarrow, bunaíodh oibreacha longbhriste agus oibreacha innealtóireachta in 
1938 agus, in 1939, chuir an comhlacht cruach Consett tús le hoibreacha cruach. Mar 

sin féin, d'fhan an dífhostaíocht ard in Jarrow go dtí tús an chogaidh in 1939 nuair a 
chuir an clár athchóirithe borradh faoin éileamh ar aschur tionsclaíoch agus ar 
thionscal trom go háirithe. 

Is léir, ó thaobh a phríomhchuspóirí a bhaint amach, gur theip ar an mórshiúl.  D'fhill 
na máirseálaithe ar Jarrow ar an traein agus gan aon chosúlacht ar an scéal go 
ndéanfadh an rialtas beart chun dul i ngleic leis an ngéarchéim dífhostaíochta sa 
bhaile mór. Ina theannta sin, toisc nach raibh siad ar fáil le haghaidh oibre le linn 
thréimhse na máirseála, bhí a n-íocaíochtaí dóil laghdaithe ag oifigigh an Bhoird um 
Chúnamh Dífhostaíochta. Mar sin féin, d'éirigh leis na máirseálaithe na cuspóirí a 
bhaint amach chun feasacht an phobail a ardú maidir leis an gcruatan a bhí á fhulaingt 
acu agus bá lena gcúis. Rinneadh nuachtscannán de na máirseálaithe (arna léiriú ag 
comhlachtaí ar nós British Pathé), chomh maith le grianghraif nuachtáin, a chuir na fir 
agus a gcúis in iúl do phobal níos leithne. 

Sna deich mbliana ina dhiaidh sin, thug rialtas an Lucht Oibre iar-chogaidh faoi chlár 
atógála agus athchóirithe a bhí bunaithe ar fhulaingt agus ar streachailt na 1930idí: 
áiríodh leis sin soláthar dífhostaíochta feabhsaithe, tiomantas d'fhostaíocht iomlán 
agus an tSeirbhís Náisiúnta Sláinte (NHS) nua. Bhí Ellen Wilkinson ina ball den Rialtas 
sin. 

Gluais de théarmaí tábhachtacha: do scileanna litearthachta 
stairiúla a fhorbairt 

British Pathé  
Comhlacht é seo a léirigh gearrscannáin nuachta a chlúdaigh imeachtaí 
tábhachtacha domhanda sa ré réamhtheilifíse. Taispeánadh na scannáin seo i 
bpictiúrlanna chun lucht pictiúrlainne a choinneáil ar an eolas faoi imeachtaí reatha 
an domhain. Thosaigh Charles Pathé agus a dheartháireacha ag léiriú scannán sa 
Fhrainc in 1896 agus scaip a gcuid gníomhaíochtaí go dtí go leor tíortha, an 
Bhreatain ina measc. De réir mar a chuaigh an t-am ar aghaidh, léirigh an comhlacht 
fadscannáin agus 'gearrfhógraí' fógraíochta chomh maith le scóip a gclúdaigh 
nuachta a leathnú. Sa bhliain 1933, cheannaigh British International Pictures branda 
nuachta agus príomhscannán Pathé. Is amhlaidh a saolaíodh Associated British-
Pathé agus níorbh fhada go raibh branda Pathé ag baint taitneamh as ré órga sa 
Ríocht Aontaithe. 
Chun tuilleadh eolais a fháil, féach https://www.britishpathe.com/about/  

Comharchumainn  
Is é is comharchumann ann cineál fiontar gnó atá faoi úinéireacht grúpa daoine i 
gcomhar, ionas gur féidir ollcheannaigh a dhéanamh chun costais aonair a laghdú 
agus ionas gur féidir táirgí a dhíol ar phraghsanna cothroma go díreach le custaiméirí 
trí shiopaí comharchumainn. Thug go leor comharchumainn tacaíocht airgid do lucht 
máirseála Jarrow. 

Íocaíochtaí dóil  
Is íocaíochtaí leas sóisialta iad seo a íocann an stát le daoine atá dífhostaithe. Sa 
Bhreatain, chruthaigh an Unemployment Insurance Act, 1920, an córas íocaíochta 
dóil d'oibrithe dífhostaithe. Rinneadh athchóiriú ar an gcóras roinnt uaireanta. Thug 
Acht Dífhostaíochta 1934 córas níos lárnaithe isteach le comhlacht rialtais nua, an 
Bord um Chúnamh Dífhostaíochta, a bunaíodh chun maoirseacht a dhéanamh ar 
riaradh na scéime.   

An Spealadh Mór  
Is é seo an téarma coitianta ar an ngéarchéim eacnamaíoch dhomhanda ó 1929 go 
1933. Ba é ba chúis leis an ngéarchéim titim i dtrádáil ar stocmhargadh Nua-
Eabhrac in Wall Street. (Tugtar an 'Cliseadh Wall Street ' air sin.) Mar thoradh air sin, 
thosaigh bainc na Stát Aontaithe ag glaoch ar ais iasachtaí idirnáisiúnta. I measc na 
dtíortha ba mheasa a bhí buailte bhí an Ghearmáin a bhí ag fáil iasachtaí ó na Stáit 
Aontaithe chun cabhrú le cúiteamh agus le forbairt thionsclaíoch. Tháinig ardú 
tubaisteach ar an dífhostaíocht: sna Stáit Aontaithe go 14 milliún, sa Ghearmáin go 6 
mhilliún agus sa Bhreatain go 3 mhilliún. 

Ceann Feadhna (na Máirseála) 
Duine atá i gceannas ar ghrúpa máirseálaithe agus a choinníonn in ord iad. Ar 
mháirseáil Jarrow, ba é David Riley an Ceann Feadhna. Sa bhliain 1978, thaifead an 
grúpa Sasanach, Lindesfarne, amhrán faoi mháirseáil Jarrow ar a dtugtar, "Arm an 
Chinn Feadhna Riley". Rialtas Náisiúnta Úsáidtear an téarma chun cur síos a 
dhéanamh ar chomhrialtais sa Bhreatain idir 1931 agus 1940. I mí Lúnasa 1931, le 

linn  tráth géarchéim airgeadais, scar rialtas Lucht Oibre an ama nuair a d'éirigh 
naonúr ball as oifig seachas glacadh le ciorruithe ar shochair dhífhostaíochta. Ba é 
an ceannaire Liobrálach, Herbert Samuel, a mhol don phríomh-aire, Ramsay 
MacDonald, go gcruthódh sé 'rialtas an tslánaithe náisiúnta' trí chuireadh a thabhairt 
do na Coimeádaigh agus na Liobrálaigh mór le rá dul isteach sa rialtas. Nuair a 
d'éirigh MacDonald as a phost in 1935, tháinig Stanley Baldwin, an ceannaire 
Coimeádach a bhí ina sheansailéir ar an státchiste, i gcomharbacht air mar phríomh-
aire. Cé gur fhan MacDonald ina bhall den rialtas, an Rialtas Náisiúnta a bhí faoi 
cheannas Baldwin go dtí 1937, ba rialtas Coimeádach é den chuid is mó. 

Caomhnaitheoir (polasaithe)  
Tá beartais chosantacha bunaithe ar an tuairim gur gá táirgí tíre a 'chosaint' ó 
iomaíocht ó allmhairí eachtracha trí tharaifí a fhorchur ar earraí allmhairithe. Is cáin 
ar allmhairí é an taraif sa chiall seo. 

Bord um Chúnamh Dífhostaíochta   
Ba chomhlacht rialtais é seo, a bunaíodh faoin Acht Dífhostaíochta 1934. 
D'imscrúdaigh an Bord iarratais ar chúnamh dífhostaíochta agus rinne sé cinntí 
maidir le cé a bhí i dteideal íocaíochta. 

Nótaí beathaisnéise 

Stanley Baldwin (1867-1947) 

 

https://www.britannica.com/biography/Stanley-Baldwin Rinneadh rochtain air seo 6-
11-23 

Polaiteoir Coimeádach na Breataine, ar Phríomh-Aire ar feadh cuid mhaith den 
tréimhse é ó 1923 go 1937, bhí tréimhsí in oifig gach re seal aige féin agus ag Ramsay 
MacDonald, an chéad cheannaire ar Pháirtí an Lucht Oibre a ceapadh ina Phríomh-
Aire. Nuair a thit Rialtas Náisiúnta Mac Donald as a chéile, 1931-1935, rinneadh 
Príomh-Aire de Baldwin i Meitheamh 1935 agus bhí an post aige go dtí gur éirigh sé 
as i mBealtaine 1937. D'iarr Baldwin toghchán do Mhí na Samhna 1935 inar fhill an 
Rialtas Náisiúnta ar an gcumhacht le móramh compordach, 429 Teachta Tionóil (ar 
coimeádaigh iad 387 díobh) in aghaidh 154 Teachta Tionóil de chuid Pháirtí an Lucht 
Oibre. Bhí go leor d'aird Baldwin dírithe ar an staid idirnáisiúnta agus bhain sé leas as 
an bhfeachtas toghchánaíochta chun sainordú a fháil le haghaidh atharmáil 
mhéadaithe. Mar sin féin, mar thoradh ar fhreagra a rialtais ar ionradh na hIodáile ar 
an Aibisín in 1935 agus ar athmhíleatú Hitler ar Dhúiche na Réine in 1936, rinneadh 
cáineadh níos mó ar an gcaoi ar láimhseáil Baldwin polasaithe eachtracha agus 
cosanta agus mar thoradh ar an mbrú pearsanta b’éigean dó tréimhse scíthe a 
ghlacadh sa dara leath de 1936. D'fhill Baldwin ar Shráid Downing ar an 12 Deireadh 
Fómhair, cúpla seachtain sular tháinig lucht máirseála Jarrow go Londain.  

Tar éis bhás an Rí Seoirse VI i mí Eanáir 1936, ba é mórimeacht mhíonna deiridh 
Baldwin mar Phríomh-Aire an ghéarchéim faoi mhian an rí nua, Edward VIII, Bn. Wallis 
Simpson, Meiriceánach a raibh a dara colscaradh ar feitheamh, a phósadh. I gcomhrá 
brúidiúil ar an 20 Deireadh Fómhair, thug sé rabhadh don rí gur freagairt naimhdeach 
a thiocfadh ón bpobal faoina phósadh le Bn. Simpson. Ag a gcéad chruinniú eile ar an 
16 Samhain, d'ardaigh Baldwin an fhéidearthacht go bhféadfadh an rí éirí as. Nuair a 
ghlac an rí leis sin faoi dheireadh ar an 10 Nollaig, tugadh ardmholadh go forleathan 
don láimhseáil a rinne Baldwin ar Ghéarchéim Tréigin.  

Bhí roinnt éachtaí ag aireacht deiridh Baldwin maidir le hathchóiriú intíre: áiríodh orthu 
sin an aois fágála scoile a ardú go cúig bliana déag agus cláir mhóra imréitigh slumaí. 
Nuair a dhiúltaigh sé bualadh le lucht máirseála Jarrow, bheartaigh rialtas Baldwin 
iarracht a dhéanamh a chur ina luí ar an lucht eagraithe nach raibh na máirseálacha 
ina gcuidiú agus gur chuir sé cruatan gan ghá orthu siúd a bhí ag glacadh páirte. 

Ellen Wilkinson (1891-1947) 

Feisire Parlaiminte de chuid an Lucht Oibre do Jarrow ag am Mháirseáil Jarrow, bhí 
sí i gceannas ar an mórshiúl, ag siúl cuid mhaith den bhealach í féin, agus chuir sí 
achainí na máirseálaithe faoi bhráid na parlaiminte.   

Rugadh i Manchain í agus bhí a hathair ina oibrí i monarcha chadáis. In 1912 
chuaigh sí isteach i bPáirtí an Lucht Oibre Neamhspleách agus in Aontas Náisiúnta 
na gCumann um Cheart Vótála do Mhná, agus ceapadh ina heagraí í in 1913. In 
1915 bhí sí ar an gcéad eagraí d'Aontas Cónasctha Fhostaithe na 
gComharchumann (ar a dtugtaí ina dhiaidh sin Aontas na nOibrithe Siopa, 
Dáiliúcháin agus Comhghuaillíochta), agus choinnigh sí an post don chuid eile dá 
saol. Mar bhall de Chonradh Idirnáisiúnta na mBan ar son na síochána agus na 
saoirse, chuir sí in aghaidh an Chéad Chogaidh Dhomhanda agus bhí sí ina ball de 
mhisean an Chonartha a cuireadh go hÉirinn in 1920 chun gníomhaíochtaí na 
nDúchrónach a fhiosrú. (Moladh sa tuarascáil sos cogaidh láithreach agus 
príosúnaigh pholaitiúla Éireannacha a scaoileadh saor.)    

 

https://aboutmanchester.co.uk/ellen-wilkinson-from-red-suffragist-to-government-
minister/ Rinneadh rochtain air seo 6-11-23 

Chuaigh Wilkinson isteach i bPáirtí Cumannach na Breataine nuair a bunaíodh é in 
1920 ach d'fhág sí an páirtí in 1924. Idir an dá linn, in 1923 sheas sí mar iarrthóir 
oifigiúil de chuid Pháirtí an Lucht Oibre d'Ashton faoi Lyne a bhuaigh níos mó ná an 
ceathrú cuid de na vótaí a caitheadh ach a tháinig ag bun na pobalbhreithe. In 
olltoghchán 1924, toghadh í mar fheisire de chuid an Lucht Oibre do Middlesbrough, 
an t-aon bhean a bhí ina feisire de chuid Pháirtí an Lucht Oibre sa pharlaimint sin. Le 
linn stailc ghinearálta 1926, bhí sí glórach agus í ag tacú leis na mianadóirí. Ina cuid 
óráidí sa pharlaimint, rinne sí iarracht arís agus arís eile réaltachtaí shaol an lucht 
oibre a chur ar a súile do na Feisirí. Atoghadh í don dáilcheantar céanna in 1929, 
ceapadh Wilkinson ina rúnaí príobháideach parlaiminte san Aireacht Sláinte i rialtas 
mionlaigh Pháirtí an Lucht Oibre.  

In olltoghchán na bliana 1931, chaill Wilkinson a suíochán i Middlesbrough. D'fhill sí 
ar Theach na dTeachtaí in 1935, áfach, nuair a toghadh í ina Feisire Parlaiminte do 
Jarrow. Chinntigh a ceannaireacht ar Mháirseáil Jarrow agus an cur i láthair a rinne sí 
ar an achainí don pharlaimint go n-aithneofaí a hainm go buan leis an toghlach a raibh 
sí ag freastal air don chuid eile dá gairm bheatha. Sa bhliain 1939, chuir a leabhar The 
Town that was Murdered – áit ar chuir sí an milleán faoi fhadhbanna Jarrow ar chóras 

lochtach eacnamaíochta arbh é an sóisialachas an t-aon réiteach air. Sular cailleadh 
í in 1947, bhí sí ina hAire Oideachais i rialtas Pháirtí an Lucht Oibre i ndiaidh an 
chogaidh. 

Ina leabhar, The Jarrow Crusade: Protest and Legend, aithníonn an staraí Matt Perry 
roinnt daoine eile a raibh róil ríthábhachtacha acu maidir le Máirseáil Jarrow. 

An Ridire Walter Runciman (1870-1949) bhí sé ina Uachtarán ar an mBord Trádála 
i lár na 1930idí. Nuair a iarradh air cabhrú le Jarrow i mí Iúil 1936, dúirt sé leis an 
toscaireacht ón mbaile a tháinig chun bualadh leis: "Ní mór do Jarrow a slánú féin a 
oibriú amach". Dóibh siúd a thacaigh leis an mórshiúl, ba é Runciman go príomha a 
ba chúis leis an gcáineadh a rinne siad ar pholasaí an rialtais. 

An Ridire Andrew Duncan (1884-1952) bhí sé ina Chathaoirleach ar Chónaidhm 
Iarainn agus Cruach na Breataine ó 1935 go 1940 agus ina Stiúrthóir ar Bhanc 
Shasana ó 1929 go 1940.  Sa bhliain 1936, dhiúltaigh Banc Shasana iarratas ar 
mhaoiniú d'oibreacha cruach in Jarrow mar gheall ar agóidí ón gCónaidhm. Bhí ról 
Duncan lárnach sa chinneadh seo.  

An tEaspag Durham, Hensley Henson (1863-1947), a shuigh i dTeach na dTiarnaí, 
agus a bhí go glórach ina cháineadh ar an mórshiúl, mórshiúl a chruthaigh scoilt i 
measc na cléire Anglacánaí.  

An Ridire John Jarvis Fear gnó mór le rá agus feisire parlaiminte do Guildford i 
Surrey ab ea é (1876-1950). Bhí cáil air mar gheall ar an spéis a bhí aige i gcúrsaí 
saothair agus bhunaigh sé Ciste Surrey chun fóirithint ar Jarrow in 1934. Chuir sé os 
cionn £40,000 isteach sna hiarrachtaí chun cabhrú le téarnamh Jarrow agus níl cáil 
níos mó ach ar Ellen Wilkinson sa troid a rinne seisean i gcoinne an chruatain in 
Jarrow. Dúradh ina thuairisc bháis sa Times: "Thuill sé buíochas baile mór mar gheall 
ar a chuid oibre neamhleithlí agus ar a chabhair do mhuintir Jarrow le linn na laethanta 
ba mheasa den dúlagar eacnamaíochta." Tugann Matt Perry le fios, "Rinne sé go leor 
chun a fhéiníomhá a chur chun cinn mar bhronntóir neamhleithleach ...".  

An Ridire Percy Malcolm Stewart (1872-1951). Fear gnó agus daonchara ab ea é.  
Bhí sé ina Uachtarán ar Chónaidhm na nDéantóirí Stroighne agus, chomh maith leis 
sin, ina Uachtarán ar Chomhairle Náisiúnta na Seirbhísí Sóisialta. Ba líonra 
carthanachta urraithe ag an rialtas é an dara ceann a d'eagraigh scéimeanna éagsúla 
chun faoiseamh a thabhairt don fhulaingt a tháinig leis an Spealadh. Le linn Mháirseáil 
Jarrow, d'éirigh sé as a phost mar Choimisinéir do na Limistéir Speisialta i Sasana 
agus sa Bhreatain Bheag agus cheangail sé go poiblí le cúis Jarrow. 

Tráth na gceist Gluaise 

Cé acu de na focail a úsáidtear sna nótaí gearra beathaisnéise thuas a chiallaíonn: 

1) Duine saibhir a úsáideann roinnt dá c(h)uid airgid chun cabhrú le cúiseanna 
carthanachta?  

2) Díreach, neamhbhalbh nó a chuireann in iúl trí chaint?  
3) Alt i nuachtán a phléann le saol duine éigin a fuair bás le déanaí?  
4) Grúpa ionadaíoch?  
5) A bhfuil tábhacht lárnach ag baint leis? 

Roinnt ainmneacha eile: príomh-mháirseálaithe  
Bhí Billy Thompson ina Mhéara ar Jarrow agus shiúil sé cuid den bhealach leis an 
200 máirseálaí. David Riley, ceannaire na máirseála, comhairleoir baile agus ball 
den eite chlé de Pháirtí an Lucht Oibre. Ba é Tommy ("Tosh") Corr an ceannaire ar 
an mbanna orgán béil a bunaíodh ar son an mhórshiúil. 

 

Máirseáil Jarrow, Deireadh Fómhair 1936: 
amlíne na bhforbairtí tábhachtacha 

Cúlra 

1929 Deireadh Fómhair Chuir 'Cliseadh Wall Street' deireadh le hiasachtaí na 
Stát Aontaithe chun na hEorpa. Thit onnmhairí na 
Breataine agus d'ardaigh an dífhostaíocht go mór.   

1932 Deireadh Fómhair Máirseáil ar scála mór ar Londain ag 2,500 oibrí ó 
áiteanna éagsúla sa Bhreatain. Ba iad 
ceardchumannaithe na príomheagraithe. Cuireadh 
achainí faoi bhráid na parlaiminte ag agóidíocht faoin 
gciorrú 10% ar shochar dífhostaíochta a thug an Rialtas 
Náisiúnta isteach in 1931 le linn do líon na ndaoine 
dífhostaithe ardú go 3 mhilliún. 

1934 D'aisiompaigh an tAcht Dífhostaíochta an ciorrú 10% ar 
an dífhostaíocht. Bunaíodh Bord nua um Chúnamh 
Dífhostaíochta (UAB) chun rialú níos lárnaithe ar shochar 
dífhostaíochta a chur i bhfeidhm. 

1934 Deireadh Fómhair Bhí 'mórshiúl ocrais' ar fud na tíre i mbun agóide in 
aghaidh an Achta Dífhostaíochta nua. Bhí Gluaiseacht 
Náisiúnta na nOibrithe Dífhostaithe (NUWM) i measc na 
n-eagraithe. Cuireadh clabhsúr ar an mórshiúl i Londain 
le comhdháil ar an 24 Feabhra agus arís ar an 4 Márta. 

Máirseáil 

1936 

20th Iúil  Chinn Comhairle Buirge Jarrow achainí a chur faoi bhráid 
na parlaiminte ag éileamh go dtógfaí oibreacha cruach le 
fostaíocht a thabhairt ar ais go dtí an baile mór. Bhí 200 
fear le roghnú le tabhairt faoin mórshiúl. 

5th Deireadh Fómhair  Cuireadh tús leis an Máirseáil, tar éis seirbhís eaglaise in 
Eaglais Chríost inar tugadh beannacht ó Easpag Jarrow, 
an Dr. Gordon. 

31st Deireadh Fómhair Shroich lucht na Máirseála Londain. 

1st Samhain Bhí cruinniú ag lucht na Máirseála i bPáirc de hÍde. 

4th Samhain Chuir Ellen Wilkinson achainí faoi bhráid na parlaiminte.  
Dhiúltaigh Baldwin bualadh leis na máirseálaithe. 

5th Samhain D'fhill an chuid is mó de na máirseálaithe ar Jarrow ar an 
traein, agus bheannaigh slua mór ríméadach dóibh nuair 
a d'fhill siad. 

Forbairtí ina dhiaidh sin 

1938 Bunaíodh clós longthógála agus oibreacha 
innealtóireachta in 1939. Bhunaíodh oibreacha cruach ag 
an Consett Iron Company. 

1939-1945  De thoradh éileamh méadaithe ar longa agus ar 
armálacha le linn an Dara Cogadh Domhanda tháinig 
borradh faoin tionscal in Jarrow. 

Léarscáil de bhealach Mháirseáil Jarrow 

 

https://www.trebuchet-magazine.com/march-jarrow-nhs/ Rinneadh rochtain air seo 6-
11-23 

I mí Lúnasa-Meán Fómhair, 2014, reáchtáladh mórshiúl chun agóid a dhéanamh i 
gcoinne bheartas an Rialtais i leith an SNS (An tSeirbhís Náisiúnta Sláinte). Lean an 
mórshiúl, a mhéid ab indéanta, an bealach a d'úsáid lucht máirseála Jarrow in 1936. 
Rinneadh an léarscáil thuas a athléiriú ón ngréasán leathanach a thugann fógraíocht 
faoin máirseáil. (Mar léiriú garbh, is é an t-achar atá i gceist thart ar an méid céanna 
le turas ó Bhéal Feirste go Cill Airne trí Bhaile Átha Cliath.)  

Tógadh an t-alt thíos ón leathanach gréasáin ar a bhfuil fógraíocht faoin Máirseáil agus 
taispeánann sé an dóigh a ndéanann an lucht eagraithe tagairt do Mháirseáil 1936. 
(Pléifear macalla comhaimseartha na máirseála tuilleadh ar lgh. 34-35.)  

"Is deis iontach é Máirseáil an Phobail chun cur leis an tacaíocht don SNS agus chun 
páirt a ghlacadh le feachtasóirí iontacha SNS ar fud na tíre. Ag leanúint bhunbhealach 
Chrosáid Jarrow 1936, rachaidh Máirseáil an Phobail don SNS chun na Parlaiminte. 
Ar an mbealach tá sé mar aidhm againn an pobal a chur ar an eolas faoina bhfuil ar 
siúl ag an gcomhrialtas don SNS agus an méid atá ag tarlú dár n-ospidéil agus dár 
seirbhísí sláinte." 

Máirseáil Jarrow, Deireadh Fómhair 1936: líne fiosrúcháin 
fhéideartha 

Má tá scoláirí chun tuiscint a fháil ar cheisteanna agus ar imeachtaí an chás-staidéir, 
beidh orthu iniúchadh a dhéanamh ar na cúiseanna a bhí leis an mórshiúl, ar an gcaoi 
a ndeachaigh na máirseálaithe i bhfeidhm agus ar an tionchar a bhí ag an mórshiúl ag 
an am. Beidh orthu iniúchadh a dhéanamh freisin ar an gcúis a mbreathnaítear ar an 
mórshiúl mar rud suntasach, go stairiúil, nuair a bhíonn i bhfad níos lú eolais faoi 
mháirseálacha eile – a bhí níos mó uaireanta – sna 1930idí. D'fhéadfadh ceist 
fiosrúcháin mar seo a leanas a bheith cuidiúil ina leith sin:   

As na máirseálacha agóide ar fad a bhí ar siúl sa Bhreatain sna 1920idí 
agus sna 1930idí, cén fáth gurb é Máirseáil Jarrow an ceann is mó a 
scríobhtar fúithi agus is fearr a gcuimhnítear uirthi? 

Bealach amháin le dul i ngleic leis an bhfiosrúchán seo díriú ar dtús ar an imeacht féin 
– cén fáth ar tharla sé, cad é a bhí gceist leis, cén tionchar a bhí aige ag an am – agus, 
ansin, iniúchadh a dhéanamh ar na cúiseanna a bhí le tábhacht stairiúil na máirseála.   

Céim 1: Cén fáth ar tharla máirseáil ó Jarrow go Londain i mí Dheireadh Fómhair 
1936?  

Céim 2: Cad é a tharla le linn na máirseála?  

Céim 3: Cén tionchar a bhí ag an mórshiúl ag an am?  

Céim 4: Cén tábhacht stairiúil atá le Máirseáil Jarrow?  

Cad iad na buntáistí féideartha a bhaineann leis na ceisteanna sin a úsáid chun díriú 
ar ábhar an chás-staidéir?  

Sna leathanaigh a leanann, i gcás Chéimeanna 1, 2 agus 3 den fhiosrúchán, tá 
liosta de na 'fachtóirí a aithníodh i dtráchtaireachtaí' nó tugtar réamhrá gairid agus 
ina dhiaidh sin rogha de shleachta bunfhoinsí nasctha agus roinnt sleachta ó fhoinsí 
tánaisteacha. I gcás Chéim 4 – a dhíríonn ar thábhacht stairiúil na máirseála – 
baintear úsáid as roinnt sleachta ó fhoinsí tánaisteacha.  

Cé go bhfuil méid áirithe eagarthóireachta déanta ar fhormhór na bhfoinsí, 
d'fhéadfadh múinteoirí cinneadh a dhéanamh eagarthóireacht bhreise a dhéanamh 
ar roinnt cáipéisí leis an úsáid a éascú lena ranganna féin. 

 

 

NÓTA: Úsáidtear gach sliocht as The Jarrow Crusade: Protest and Legend le Matt Perry, 
(Preas Ollscoil Sunderland, 2005) le caoinchead an údair.  Tá an leabhar as cló faoi 
láthair ach tá leagan Kindle ar fáil.  

Féach See http://www.amazon.co.uk/Jarrow-Crusade-Protest-Legend 
ebook/dp/B007BDQPSK/ref=tmm_kin_swatch_0?_encoding=UTF8&sr=&qid=  

Mealladh féideartha 

D’fhéadfaí tosú le gearrthóg scannáin YouTube a bhaineann leis an mórshiúl, agus é 
sin a úsáid mar phointe ‘seolta’ don fhiosrúchán. Tá gearrthóg oiriúnach ar fáil ag 
https://www.youtube.com/watch?v=31dchjUVaV8  

Tá tras-scríbhinn d’inneachar labhartha ghearrthóg an scannáin ar an gcéad 
leathanach eile agus ar an leathanach ina dhiaidh sin tá bileog oibre ar a bhfuil sa 
ghearrthóg scannáin agus tras-scríbhinn. 

Tras-scríbhinn de ghearrthóg scannáin YouTube 

Roinn A: an chéad phíosa labhartha 

Impím cead a iarraidh achainí mhuintir Jarrow a chur i láthair an Tí onóraigh seo 
agus iad ag iarraidh cúnaimh in athbheochan a thionscail. Le cúig bliana déag 
anuas, tá Jarrow tar éis dul trí thréimhse dúlagar tionsclaíoch nár tharla a 
macasamhail i stair an bhaile. Tá a longchlós dúnta, tá an ceart chun oscailt arís 
diúltaithe dá oibreacha cruach. In áit, roimhe seo, inar fostaíodh ocht míle duine, go 
leor acu ina n-oibrithe oilte, níl ach céad fear fostaithe anois ar scéim shealadach. Ní 
féidir an baile a fhágáil dearóil mar atá, agus dá bhrí sin guíonn bhur  n-achainígh go 
huiríseal go dtuigfeadh Rialtas a Shoilse, agus an Teach onórach seo, an géarghá 
go gcuirfí obair ar fáil gan a thuilleadh moille.  

Roinn B: an dara píosa labhartha 

I dtuairim Rialtas a Shoilse, ní féidir le máirseálaithe den sórt seo aon leas a 
dhéanamh i gcur chun tosaigh na gcúiseanna, a bhfuil siadsan ina n-ionadaithe 
orthu, d’fhéadfadh siad cruatan gan ghá a chur orthu siúd a ghlacann páirt iontu, 
agus tá siad neamh-inmhianaithe ar fad.  

Roinn C: an tríú píosa labhartha 

Níor fhostaigh aon fhear sinn  
Le lámha inár bpócaí  
Agus ár n-aghaidh go talamh  
Seasaimid thart in áiteanna gan foscadh 
Agus muid ar crith i seomraí gan solas  
Ní ghluaiseann ach an ghaoth  
Thar ghoirt atá folamh, gan saothrú  
ina mbíonn an céachta ina stad, ar fiar  
Leis an iomaire. Sa talamh seo  
Beidh toitín amháin ann do bheirt fhear,  
Do bheirt bhan leathphionta den leann  
Searbh. Sa talamh seo  
Níor fhostaigh aon fhear sinn.  
Ní fháiltítear roimh ár mbeatha,  

Ní luaitear ár mbás  in ‘The Times’. 

Nótaí:  

1. I Roinn A tá aisteoir ag léamh cuid focal Ellen Wilkinson agus í ag cur achainí 
lucht Máirseála Jarrow faoi bhráid na Parlaiminte ar an 4 Samhain 1936.  

2. Tógtar Roinn B ó ráiteas Rialtais a eisíodh tar éis chruinniú na comhaireachta 
ar an 14 Deireadh Fómhair, 1936.   

3. Tá Roinn C tógtha ó The Rock le T.S. Eliot, dráma tóstail a léiríodh den chéad 
uair in 1934.  (Is dráma é dráma tóstail a phléann le himeachtaí stairiúla nó 
tráthúla. Tá téama láidir Críostaí in The Rock agus coimisiúnaíodh é mar 
thiomsaitheoir airgid do thionscadal tógála eaglaise i Londain.) 

 

BILEOG OIBRE 

Ceisteanna ar an ngearrthóg scannáin / ar amharcíomhánna  

1. Cad iad an chéad dá fhocal atá le feiceáil ar an scáileán? Cén fáth, dar leat, 
go n-úsáidtear an dara focal sin chun cur síos a dhéanamh ar Mháirseáil 
Jarrow?  

2. Cad iad an chéad dá fhocal eile atá le feiceáil sa chéad fhráma den 
ghearrthóg scannáin? Cén bhrí atá leis an dara focal sin?  

3. Cad iad na tuiscintí de na máirseálaithe a fhaighimid ó sheicheamh na n-
íomhánna –socair agus ag gluaiseacht – a leanann?  

4. Is iad na chéad fhocail eile atá le feiceáil ar an scáileán, "Jarrow marchers 
reach London". Cén t-ainm atá ar an gcomhlacht nuachta a léirigh an scannán 
seo?  

5. Tá an seicheamh deireanach (a thosaíonn leis na focail, "Ní fhostóidh aon 
fhear sinn ..." a labhraítear) difriúil leis an méid a tháinig roimhe. Cén saghas 
íomhánna a thaispeánann sé?  

Ceisteanna ar an tras-scríbhinn 

1. De réir Roinn A den tras-scríbhinn, cad é a bhí á lorg ag muintir Jarrow ina n-
achainí chuig Teach na dTeachtaí?  

2. De réir Roinn A den tras-scríbhinn, cén tionchar a bhí ag dúlagar tionsclaíoch 
ar Jarrow le cúig bliana déag anuas?  

3. De réir Roinn B den tras-scríbhinn, cén fáth a raibh an Rialtas i gcoinne 
máirseálacha ar nós Mháirseáil Jarrow?  

4. Cén chaoi a gcuirtear fulaingt na bhfear dífhostaithe in iúl i Roinn C den tras-
scríbhinn?  

5. Mínigh cad is brí leis an dá líne dheireanacha de Roinn C den tras-scríbhinn, 
dar leat? 

https://tribunemag.co.uk/2021/10/jarrow-crusade-march-anniversary-unemployment-
work-north-east Rinneadh rochtain air seo 6-11-23  

Fiosrú, Céim 1: Cén fáth a raibh máirseáil ó Londain go Jarrow i mí 
Dheireadh Fómhair 1936? 

I measc na bhfachtóirí a aithníodh sna tráchtaireachtaí tá: 

 Buaileadh Jarrow go holc ag an Spealadh agus leibhéil dífhostaíochta ag 
sroicheadh 70%.  

 Dúnadh longchlós Palmer, an phríomhfhoinse fostaíochta ar an mbaile, an 
bhliain roimhe sin.  

 Chinn Comhairle Buirge Jarrow i mí Iúil 1936 go gcaithfí aird na Parlaiminte a 
tharraingt ar fhadhbanna Jarrow agus gurbh é an bealach ab fhearr chun é sin 
a dhéanamh oibrithe a bheith ag máirseáil ó Jarrow go Londain.  

 Eagraíodh achainí agus shínigh 11,000 de phobal Jarrow í. D'iarr sé seo go 
mbunófaí oibreacha cruach in Jarrow chun fostaíocht a chruthú.   

 Thacaigh an feisire áitiúil, Ellen Wilkinson, go láidir leis an bplean máirseáil ar 
Londain. 

Foinsí ábhartha 

Foinse Thánaisteach 1 

I mí Dheireadh Fómhair 1936, mháirseáil grúpa de 200 fear ó bhaile mór Jarrow san 
oirthuaisceart 300 míle go Londain. Theastaigh uathu go dtuigfeadh an Pharlaimint, 
agus na daoine ó dheas, gur saoránaigh ordúla, fhreagracha iad, ach go raibh siad 
ina gcónaí i réigiún ina raibh an ráta dífhostaíochta ag 70 % – rud a thug ar dhuine 
de na máirseálaithe cur síos ar a bhaile dúchais sna laethanta sin mar "... ceantar 
atá cáidheach, brocach, ag titim as a chéile, tugtha don eitinn".  

Bhí na fir ag éileamh go dtógfaí oibreacha cruach chun poist a thabhairt ar ais go dtí 
an baile mór, mar gur dúnadh longchlós Palmer in Jarrow an bhliain roimhe sin. Ba é 
an clós an phríomhfhoinse fostaíochta a bhí ag Jarrow, agus chuir a dhúnadh sin go 
mór le fadhbanna an bhochtanais, an róphlódaithe, na drochthithíochta agus na rátaí 
arda báis a bhí ag cur isteach ar an mbaile mór cheana féin.   

Christine Collette, The Jarrow Crusade, ar BBC History – British History ag 
http://www.bbc.co.uk/history/british/britain_wwone/jarrow_01.shtml Rinneadh 
rochtain air seo 19-10-23 

Ceisteanna agus pointí le plé 

1. De réir Fhoinse Thánaisteach 1, cé mhéad fear a shiúil ó Jarrow go 
Londain agus cé mhéad míle a shiúil siad?  

2. Cén tuiscint orthu féin agus ar an saol a bhí siad a chaitheamh a bhí na 
máirseálaithe ag iarraidh a thabhairt don Pharlaimint agus don phobal i 
ndeisceart Shasana?  

3. Cad é a bhí na máirseálaithe ag iarraidh ar an bParlaimint a dhéanamh 
chun feabhas a chur ar chúrsaí in Jarrow?  

4. Cén fáth ar chruthaigh dúnadh longchlós Jarrow an bhliain roimhe sin 
fadhbanna tromchúiseacha? 

 

Foinse Thánaisteach 2 

Chruthaigh An Ridire Charles Mark Palmer (1822-1907) Jarrow nua-aimseartha lena 
longchlós ... Baile comhlachta a bhí in Jarrow i ndáiríre ... Idir 1852 nuair a d'oscail 
sé agus 1932, tógadh os cionn 1,000 long ag Clós Palmer. Ag trácht dóibh ar 
McGowan, bainisteoir Palmer, sna 1920idí, rinne muintir Jarrow achoimre ar a stair 
mar seo: 'Bhunaigh Naomh Bede é, thóg Sir Charles Palmer é, agus scrios 
McGowan é.' In ainneoin go raibh sé ar na cinn is éifeachtúla sa tír, bhí deacrachtaí 
airgeadais tar éis an clós a bhánú. Rinne na bainisteoirí... míléamh ar an margadh 
sna blianta díreach i ndiaidh an chogaidh nuair a cheannaigh siad clós in Amble, 
Northumberland agus an mianach guail ag Pelaw Theas. Rinne siad uasghrádú 
freisin ar na hoibreacha cruach, rud a chuir go mór leis na fiacha. … Seoladh an long 
dheireanach, an Scriostóir HMS Duchess, ar an 19 Iúil 1932. In 1933 de dheasca na 
rótharraingthe ag an mbanc agus easpa orduithe, glaodh isteach ar an nglacadóir. 
Sa bhliain ina dhiaidh sin, dhíol an glacadóir an clós ... An nóiméad ar shiombail é ar 
an éadóchas is mó nuair a tarraingíodh anuas go talamh  ... craenacha cearnacha 
sainiúla claonta chun tosaigh Palmer. Bheadh cuimhne ar a leagan mar lá uafásach 
briseadh croí do Jarrow.   

Matt Perry, The Jarrow Crusade: Protest and Legend. Preas Ollscoil Sunderland, 
2005, lch.11 [Curtha in eagar] 

Ceisteanna agus pointí le plé 

1. Conas a léiríonn an scríbhneoir a thábhachtaí a bhí longchlós Palmer do 
Jarrow?  
2. Dar leis an scríbhneoir, cad iad na botúin a rinne bainistíocht longchlós 

Palmer ag deireadh na 1910idí agus na 1920idí?  
3. Cén fáth a raibh seoladh HMS Duchess suntasach i stair longchlós Palmer?  
4. Mínigh tuairimí an scríbhneora faoi "An nóiméad ar shiombail é ar an 

éadóchas is mó ...". 

http://www.tynebuiltships.co.uk/Palmer-Ironworks.html  

 

Foinse 1 

Seo a leanas sliocht as meamram a chuir J. Robinson, Bainisteoir oifig Jarrow na 
hAireachta Saothair go dtí an Oifig Gnóthaí Baile i Londain ar an 6 Deireadh 
Fómhair, 1936. Tá cóip mhacasamhla agus tras-scríbhinn ar fáil faoi láthair ag 
http://www.nationalarchives.gov.uk/education/resources/thirties-britain/jarrow-
crusade/  

Tá Máirseáil eagraithe chun aird an Rialtais a tharraingt ar staid na 
Dífhostaíochta ar an mbaile mór, agus le súil is go mbeidh poiblíocht leathan 
agus bá ag an bpobal i gcoitinne do chás Jarrow agus go mbunófar tionscal 
dá bharr chun obair a chur ar fáil d'fhir dhífhostaithe.  

…  

Tá an Mháirseáil eagraithe ag Méara agus Comhairle Jarrow, agus is é an 
Comhairleoir D.F. Riley, ball de Chomhairle Buirge Jarrow, an príomhdhuine 
atá freagrach as a eagrú, srl. Osclaíodh oifig ar leith i Halla an Bhaile chun 
déileáil leis an tionscadal ... Ina theannta sin, tá achainí sínithe ag 
cónaitheoirí in Jarrow agus i mbailte móra in aice láimhe. Tarraingíonn an 
achainí seo atá le cur os comhair Theach na dTeachtaí aird ar an drochstaid 
dífhostaíochta atá in Jarrow.  

Tá fógra ar taispeáint i Halla an Bhaile ag iarraidh ar fhir atá sásta páirt a 
ghlacadh sa Mháirseáil a n-ainm a chlárú. Tuigim go socrófar líon na 
Máirseálaithe de réir mhéid an chúnaimh airgeadais a gheofar. … Faoi 
láthair, meastar go mbeidh thart ar 200 fear páirteach sa Mháirseáil. 

Ceisteanna agus pointí le plé 

1. Cad iad na cúiseanna a thugann an scríbhneoir atá le heagrú na máirseála?  
2. Cé a aithníonn an scríbhneoir mar phríomheagraithe na máirseála?  

3. Cad é a deir an scríbhneoir faoin achainí atá luaite sa dara halt? 
4. Cén chaoi a raibh lucht máirseála le hearcú de réir an scríbhneora?  

Foinse 2 

Seo a leanas sliocht as óráid a thug an Feisire Parlaiminte do Jarrow, Ellen 
Wilkinson, i dTeach na dTeachtaí ar an 11 Samhain 1936. Tá tras-scríbhinn ar fáil 
faoi láthair ag https://hansard.parliament.uk/commons/1936-11-
11/debates/9d135ae9-b284-4025-b51e-18fb6a645d8a/UnemployedMarchersPetition  
Rinneadh rochtain air seo 20-10-23 

… d'iarr lucht máirseála Jarrow agus Comhairle Baile Jarrow d'aon ghnó go 
dtiocfadh a n-achainí os comhair an tí seo toisc go raibh siad ag iarraidh 
achomharc a dhéanamh chuig an Teach seo, toisc go raibh gach rud, gach 
cineál agus gach saghas nós imeachta bunreachtúil triailte acu. Agus ní raibh 
aon mhaith dul tríd ar fad arís, le bualadh i gcónaí in aghaidh balla bán agus 
le ráiteas Uachtarán an Bhoird Trádála go gcaithfimid ár slánú féin a oibriú 
amach. Mar sin, ghlac siad lena chuid focal agus tháinig siad go dtí an t-aon 
áit fhéideartha ar deireadh ar ghá an chasaoid a éisteacht. 

Ceisteanna agus pointí le plé 

1. Cad é a deir an scríbhneoir faoin gcinneadh achainí a chur chuig "an teach 
seo" (i.e. Teach na dTeachtaí)?  

2. Cén t-ainm a bhí ar Uachtarán an Bhoird Trádála dá dtagraíonn an 
scríbhneoir? 

Fiosrúchan, Céim 2: Cad é a tharla le linn na máirseála? 

Chuaigh na máirseálaithe trí go leor bailte mór a agus cuireadh fáilte chroíúil rompu 
den chuid is mó de réir tuairiscí comhaimseartha. Cuireann na foinsí a leanann 
rogha scéalta agus sonraí i láthair maidir le heispéiris na máirseálaithe agus an 
fháilte a fuair siad ó na daoine a ndeachaigh siad trína mbaile. 

Foinse 3 

Sonraí faoin mbealach a bheidh le leanúint ag máirseálaithe Jarrow a cuireadh 
ón Aireacht Saothair go dtí an Oifig Gnóthaí Baile, 26 Meán Fómhair, 1936 

 

https://www.nationalarchives.gov.uk/education/resources/thirties-britain/route-jarrow-
marchers/ Rinneadh rochtain air seo 20-10-23 

Athscríbhinn nóta ón Aireacht Saothair go dtí an Oifig Gnóthaí Baile, 26 Meán 
Fómhair 1936, ina leagtar amach an bealach a bheidh le leanúint ag 
máirseálaithe Jarrow 

Go dtí.      Líon mílte.  Dáta teachta 

CHESTER LE STREET   12              Dé Luain, 5 Deireadh Fómhair. 
FERRYHILL                       12              Dé Máirt, 6 Deireadh Fómhair. 
DARLINGTON                 16         Dé Céadaoin, 7 Deireadh Fómhair. 
NORTHALLERTON                   8½         Déardaoin, 8 Deireadh Fómhair. 
THIRSK                                         11          Dé hAoine, 9 Deireadh Fómhair. 
BOROUGHBRIDGE                      10½              Dé Sathairn, 10 Deireadh Fómhair. 

(Dé Domhnaigh - scíth) 

HARROGATE                   15½   Dé Luain, 12 Deireadh Fómhair.  
LEEDS                                            9                  Dé Máirt, 13 Deireadh Fómhair. 
WAKEFIELD                                  9¾                Dé Céadaoin, 14 Deireadh Fómhair. 
BARNSLEY                                   13½         Déardaoin, 15 Deireadh Fómhair.  
SHEFFIELD                                   11¾        Dé hAoine, 16 Deireadh Fómhair.  
CHESTERFIELD                           12            Dé Sathairn, 17 Deireadh Fómhair. 

(Dé Domhnaigh - scíth) 

MANSFIELD                                14¼          Dé Luain, 19 Deireadh Fómhair.  
NOTTINGHAM                  15            Dé Máirt, 20 Deireadh Fómhair.  
LOUGHBOROUGH          11¼          Dé Céadaoin, 21 Deireadh Fómhair.  
LEICESTER                                 14½           Déardaoin, 22 Deireadh Fómhair.  
MARGADH HARBOROUGH         17¼    Dé hAoine, 23 Deireadh Fómhair.  
NORTHAMPTON                  21              Dé Sathairn, 24 Deireadh Fómhair. 

(Dé Domhnaigh – scíth) 

BEDFORD                                     19              Dé Luain, 26 Deireadh Fómhair. 

(Dé Máirt - scíth) 

LUTON                                          10½         Dé Céadaoin, 28 Deireadh Fómhair.  
ST. ALBANS                                  11             Déardaoin, 29 Deireadh Fómhair.  
EDGWARE (L' don)                        8½            Dé hAoine, 30 Deireadh Fómhair.  
LONDAIN (An Áirse Mharmair)   -   Dé Sathairn, 31 Deireadh Fómhair 

Ceisteanna agus pointí le plé  

1. Cén fáth a raibh an Domhnach ina lá sosa le linn na máirseála?  
2. Cé mhéad míle san iomlán a shiúil na máirseálaithe nuair a shroich siad baile 

Northallerton ar an Déardaoin, 8 Deireadh Fómhair?  
3. Cé mhéad míle eile a bhí ar na máirseálaithe a shiúl sular shroich siad 

Harrogate Dé Luain, 12 Deireadh Fómhair?  
4. Cén dáta ar tháinig na máirseálaithe go lár Londain (An Áirse Mharmair) faoi 

dheireadh? 

Foinse 4 

I Northallerton, baile beag talmhaíochta, níor cuireadh fáilte oifigiúil roimh na 
máirseálaithe. Tháinig muintir na háite amach, áfach, a chur fáilte rompu agus dúirt 
an t-aire áitiúil, an tUrramach Thomas, na méid seo a leanas (8 Deireadh Fómhair):  

Ní dóigh liom gur féidir glacadh leis go bhfuil cinneadh na comhairle gan fáilte a chur 
roimh lucht na máirseála ionadaíoch do mhuintir Northallerton. Is í an mháirseáil seo 
an ceann is fearr a bhfaca mé riamh. Is ábhar creidimh é, dar liomsa, mar is é 
soláthar compoird dár gcomhdhaoine príomhbhunús ár gcreidimh Chríostaí. Tá sé 
de dhualgas orainn mar dhaoine aonair ár míle dícheall a dhéanamh cabhrú lenár 
gcomrádaithe mí-ámharacha agus sílim gur chóir d'eaglaisí na tíre seo a bheith i 
gceannas ar an mórshiúl agus é a thabhairt go Londain mar achomharc, ní hamháin 
don Rialtas ach do dhaonnacht choiteann an duine.  

Luaite in Matt Perry, The Jarrow Crusade: Protest and Legend. Preas Ollscoil 
Sunderland, 2005, lch.40. 

Ceisteanna agus pointí le plé 

1. Mínigh an méid a bhí le rá ag an Urramach Thomas faoin gcinneadh gan fáilte 
oifigiúil a chur roimh lucht na máirseála.  

2. Mínigh an trácht a rinne an tUrramach Thomas faoi eagrú na máirseála.  
3. Cén fáth a bhfeiceann an tUrramach Thomas an mháirseáil mar "ábhar 

creidimh"? 

Foinse 5 

http://www.dailymail.co.uk/news/article-2257003/Last-Jarrow-Marchers-walked-300-
miles-London poverty-protest-dies-aged-96.html  

 

https://www.dailymail.co.uk/news/article-2257003/Last-Jarrow-Marchers-walked-300-
miles-London-poverty-protest-dies-aged-96.html Rinneadh rochtain air seo 20-10-23 



 

26 
www.oide.ie 

 

Ceisteanna agus pointí le plé 

1. Cén chaoi a bhfuil an fear sa lár ag an tosach difriúil leis na fir eile? Cé a 
cheapann tú a bheadh ann?  

2. Déan trácht ar úsáid an fhocail "crosáid" i mbratach na máirseálaithe.  
3. Mínigh cad é atá á dhéanamh ag na fir díreach os comhair na brataí nó an 

mheirge. 

Foinse 6: sliocht curtha in eagar ó thuarascáil sa Manchester 
Guardian 

Chuir Harrogate fáilte roimh lucht máirseála Jarrow inniu ar dhóigh chomh 
gealgháireach is dá mba cholún faoisimh iad ag briseadh léigir. Shamhlófá gurbh é 
ceol na bpíob é ceol bhanna na n-orgán béil óir is cinnte gur thug sé na daoine 
amach ina sluaite, agus nuair a shroich an dá chéad na Seomraí Ceolchoirme bhí na 
céadta duine tarraingthe suas ar na fánaí timpeall chun iad a ghríosú. Bhí na póilíní i 
láthair agus ardaíodh meirge mór á rá, 'Cuireann Harrogate fáilte roimh 
mháirseálaithe Jarrow. Ag an Halla Druileála, ceanncheathrú na hoíche, bhí an slua 
níos dlúithe fós.  

Níl aon dabht ach go bhfuil ag éirí go hiontach leis an mórshiúl mar bheart. Tháinig 
mise air ar maidin ar bhóthar Ripon. Faoina dhá bhratach ('Jarrow Crusade'), lena 
chuid orgán béil, a chitealdruma agus a cheithre chéad cos, bhí sé ag dul go láidir. 
Tá, i gcuideachta na máirseálaithe, beirt dhochtúirí, bearbóir, grúpa iriseoirí, sonóg 
madra Labradóir, agus ar feadh cuid mhaith den am go dtí seo Méara Jarrow (an 
Seanóir J.W. Thompson), a choinníonn air ag taisteal ar ais go Jarrow chun 
teagmháil a choinneáil lena dhualgais chathartha agus ansin ó dheas arís chun 
teagmháil a choinneáil leis na máirseálaithe. Is sampla é den spiorad cathartha, 
nach bhfacthas a mhacasamhail, is dócha, in aon áit eile sa tír.  
The Manchester Guardian, Dé Máirt, 13 Deireadh Fómhair, 1936 © Guardian News 
and Media Limited  

Ceisteanna agus pointí le plé 

1. Cén fhianaise atá sa tuarascáil seo gur cuireadh fearadh na fáilte roimh 
lucht na máirseála in Harrogate?  

2. Pléigh cad é atá an scríbhneoir a mhaíomh nuair a deir sé "go bhfuil ag 
éirí go hiontach leis an mórshiúl mar bheart".   

3. San abairt ag tosú le, " Tá, i gcuideachta na máirseálaithe,...", cad é an 
tábhacht a cheapann tú a bhí leis an máirseáil do gach duine díobh sin a 
luadh?  

Foinse 7 

 

https://www.dailymail.co.uk/news/article-2257003/Last-Jarrow-Marchers-walked-300-
miles-London-poverty-protest-dies-aged-96.html Rinneadh rochtain air seo 20-10-23 

Point le plé 

Cad iad na cosúlachtaí atá sa ghrianghraf ar leathanach 22? Cad iad na difríochtaí 
atá ann? 

Foinse 8 

Sliocht as agallamh a thug Ellen Wilkinson don Barnsley Chronicle agus do 
South Yorkshire News ar an 15 Deireadh Fómhair 1936  

… bhí na fir ina n-eiseamláirí do gach máirseálaí; ba mhór an cúram a rinne siad gan 
aon bhruscar a fhágáil ina ndiaidh agus bhí siad gealgháireach i gcónaí. Cuireadh 
fáilte chroíúil rompu i ngach áit a ndeachaigh siad tríd, agus léirigh Barnsley féin an 
fáilteachas ar saintréith é de chuid 'chontae na n-acraí leathana'. Bhí íocóirí rátaí 
Barnsley thar a bheith flaithiúil sa dóigh ar chaith siad leo agus bhí sí lánchinnte de 
go raibh na máirseálaithe an-bhuíoch díobh.  
Nóta: Tugtar 'contae na n-acraí leathana' ar Yorkshire.  

Ceisteanna agus pointí le plé 

1. Cad é atá i gceist ag In. Wilkinson nuair a chuireann sí síos ar na fir mar 
"eiseamláir do gach máirseálaí"?  

2. Cén tuiscint a thugann In. Wilkinson ar an bhfreagra ginearálta ar na 
máirseálaithe feadh an bhealaigh?  

3. Cén fáth a ndeir In. Wilkinson "go raibh sí lánchinnte de go raibh na 
máirseálaithe an-bhuíoch" d’íocóirí rátaí Barnsley as a bhflaithiúlacht?  

Foinse 9 

In Chesterfield, Dé Sathairn 17 Deireadh Fómhair, bhí roinnt cumannach ó 
shráidbhaile mianadóireachta in aice láimhe (South Normanton) a thionóil cruinniú i 
gcearnóg an mhargaidh. D'fhógair duine de na cainteoirí go raibh £20 bailithe acu 



 

28 
www.oide.ie 

don Chrosáid. D'eascair gearáin as sin ó pholaiteoirí Coimeádacha áitiúla a dúirt gur 
sháraigh sé nádúr neamhpholaitiúil na máirseála. Thug David Riley an ráiteas seo a 
leanas d'iriseoir áitiúil:  

Is é seo an ceathrú huair go ndearna na cumannaigh iarracht a bheith ina stocairí. 
Níl siad chun dul isteach chomh héasca agus a cheapann siad. Táimid meáite ar shlí 
amháin nó ar shlí eile ar charachtar neamhpholaitiúil na Crosáide seo a chaomhnú, 
agus cosnóimid sinn féin go tréan in aghaidh aon iarrachta ar chur isteach. Más gá, 
iarrfaimid ar na húdaráis cabhrú linn. Cuireadh iad ar an eolas cheana féin, agus tá 
siad ar an eolas faoin deacracht atá againn, ach go dtí seo níl aon achainí ar 
idirghabháil chinnte déanta againn. Shields Gazette, 19 Deireadh Fómhair, 1936 

Luaite in Matt Perry, The Jarrow Crusade: Protest and Legend. Preas Ollscoil 
Sunderland, 2005, lch.85 

Ceisteanna agus pointí le plé 

1. Cad é a bhí i gceist ag David Riley nuair a dúirt sé "go ndearna na 
cumannaigh iarracht a bheith ina stocairí"? Cén fáth a raibh sé meáite ar stop 
a chur leis sin tarlú?  

2. Cén fáth, dar leat, go mb'fhéidir go raibh David Riley agus ceannairí eile na 
máirseála mall ag cur "achainí ar idirghabháil" faoi bhráid na n-údarás? 

Foinse Thánaisteach 3 

[20 Deireadh Fómhair] Chuir an Seanóir an Ridire Albert Ball, Ard-Mhéara 
Nottingham, fáilte roimh na máirseálaithe go dtí an baile mór. Bhí roinnt samplaí de 
fhlaithiúlacht na Lár Tíre Thoir le feiceáil in Nottingham. I gcathair a bhfuil cáil uirthi 
mar gheall ar a góiséireacht agus a teicstílí, go háirithe an lása, thug dhá ghnólacht 
Nottingham 200 tacar fo-éadaí do lucht na Crosáide agus thug poitigéir 
déantúsaíochta áitiúil cuid mhór soláthairtí leighis. Mar a tharla in áiteanna eile, thug 
gluaiseacht na gcomharchumann tacaíocht mhór don mhórshiúl, bhronn 
Comharchumann Nottingham 32 péire bróg agus 12 phéire bríste agus stocaí. San 
iomlán, b'iad na comharchumainn a thug an cúigiú cuid de chistí uile na máirseála, 
trí huaire níos mó ná cuid na gceardchumann agus cúig huaire níos mó ná cuid na 
bpáirtithe polaitíochta go léir. Chuir fuirseoir na hallaí ceoil Sandy Powell a bhanna 
boscaí ceoil chun na máirseálaithe ídithe a ghríosú agus bhronn sé £5 ar a gciste.   

Luaite in Matt Perry, The Jarrow Crusade: Protest and Legend. Preas Ollscoil 
Sunderland, 2005, lch.93  

Ceisteanna agus pointí le plé 

1. Cén fhianaise atá sa sliocht gur cuireadh  fáilte chroíúil roimh lucht na 
máirseála i mbaile Nottingham?  

2. Cén pointe ginearálta a dhéanann an scríbhneoir faoi ról na 
gcomharchumann maidir le cuidiú leis na máirseálaithe? 

Foinse 10 

Déanann comhfhreagraí saothair an Morning Post cur síos ar theacht na 
máirseálaithe isteach i Londain  

Agus moll mór ceamaraí rompu, iad á dtionlacan ag scata póilíní, slua de lucht 
féachana ina ndiaidh aniar, tá 'Crosáid Jarrow' i ndiaidh teacht go himeall Londan. 
Shiúil mé leo ó níos faide ná Elstree, na coiscéimeanna ag teacht le siansaí roinnt 
orgán béil, poncaithe ag druma. Gach uair a tháinig muid a fhad le sráidbhaile, 
scaoileadh dhá bhratach agus thosaigh na máirseálaithe ar an amhránaíocht. Ba í 
Iníon Ellen Wilkinson, agus Paddy, an tsonóg mhadraí, a bhí i gceannas orthu. Bhí 
na scórtha de lucht féachana ar dhá thaobh an bhealaigh, a líon ag sroicheadh na 
gcéadta agus muid ag tarraingt ar cheantair uirbeacha. Morning Post, 31 Deireadh 
Fómhair, 1936 

Ceisteanna agus pointí le plé 

1. Ainmnigh trí chineál duine a bhí timpeall ar na máirseálaithe agus iad ag 
teacht a fhad  le himeall Londan.  

2. Cad iad na sonraí ón tuairisceoir seo a thugann chun cuimhne na sonraí a 
tugadh i dtuarascálacha eile atá léite againn cheana féin? 

Foinse Thánaisteach 4 

Ag an Áirse Mharmair, bhí an 291 míle ó Jarrow go Londain déanta. Tharla an chuid 
deiridh den turas agus na sluaite móra ag féachaint air agus neart grianghrafadóirí á 
ndeasú féin do nuachtáin an Domhnaigh. D’ardaigh an t-orgán béil agus an banna 
citealdruma meanma an tslua in ainneoin na báistí troime.  Bunaíodh an banna toisc 
go raibh beirt iriseoirí tar éis an t-airgead a bhailiú do na horgáin bhéil óna 
gcomhghleacaithe nuachtáin. I measc na n-amhrán ab ansa leis na máirseálaithe 
bhí 'Roll along, Jarrow marchers, roll along', 'The Sergeant Major', 'Tipperary', 'The 
Minstrel Boy', 'Poor Old Joe', 'The Long, Long Trail', 'Annie Laurie' agus 'Goodbye, 
old Ship, Goodbye'. De réir tuairisc nuachtáin, iarradh ar an mbanna taifead 
gramafóin a dhéanamh de na hamhráin a sheinn siad le linn na máirseála. Ní 
dhearnadh an ceirnín sin riamh agus scoir ceoltóirí Tosh Corr nuair a d'fhill siad ar 
Jarrow. 

Luaite in Matt Perry, The Jarrow Crusade: Protest and Legend. Preas Ollscoil 
Sunderland, 2005, lgh.141-142 

Ceisteanna agus pointí le plé 

1. Cén áit i Londain ar chríochnaigh na máirseálaithe a máirseáil?  
2. Cad é mar a bhí an aimsir ag an am?  
3. An raibh mórán suime ag an bpobal i dteacht na máirseálaithe, dar leis an 

scríbhneoir?  
4. An dtugann liosta na bhfonn is mó a raibh tóir orthu aon rud le fios faoi chúlra 

na máirseálaithe? Mínigh.  
5. Cén t-ainm a bhí ar cheannaire bhanna na n-orgán béil? 

Foinse 12: Ellen Wilkinson faoi David Riley, Ceann Feadhna na máirseála 

Tá ceannaireacht chomh tábhachtach le hinnealra. Thug an chinniúint chineálta 
Éireannach urrúnta dúinn sa Chomhairleoir Riley le hintinn dhiongbháilte agus 'dóigh 
dheas leis'. Bhí troid nó dhó inár seasamh agamsa agus aige féin sna laethanta 
tosaigh, ach ar an mórshiúl ghéill mé go toilteanach lena cheannaireacht mar a rinne 

gach duine eile. An fear a fhaigheann umhlaíocht dhaingean le greann tá sé ar an 
rud is luachmhaire le haghaidh seó den chineál seo - agus nach iontach mar a 
d'oibrigh sé, agus a thug ar gach duine eile obair a dheanamh freisin! Sunday Sun, 1 
Samhain, 1936  

Luaite in Matt Perry, The Jarrow Crusade: Protest and Legend. Preas Ollscoil 
Sunderland, 2005, lch.143 

Ceisteanna agus pointí le plé 

1. Ainmnigh trí thréith de chuid David Riley mar a shonraigh Ellen Wilkinson iad. 
2. Luaigh dhá chúis go raibh Ellen Wilkinson – chomh maith leis an gcuid eile de 

na máirseálaithe – "sásta géilleadh dá cheannaireacht". 

Foinse 13: Ellen Wilkinson ar chruinniú Hyde Park, 1 Samhain 

Ba chosúil nach raibh aon am ann cruinniú Hyde Park a eagrú. Ach fuair muid cead 
faoi dheifir ceann a thionóil sa pháirc, agus bhí súil againn lucht éisteacht a fháil i 
measc na sluaite ansin.  
Bhí léirsiú mór curtha le chéile ag an bPáirtí Cumannach ar agóid ghinearálta 
dífhostaíochta. Thug siad slí dúinn go fial ar feadh uair an chloig agus d'iarr siad ar a 
lucht féachana dul taobh thiar de chruinniú ár gCrósáide, agus d’fhás sé go méid 
ollmhór nuair a chuala siad go raibh na Jarrow Crusaders ann.  

Ellen Wilkinson, an baile a dúnmharaíodh. p.209. Arna lua i Matt Perry,  
Luaite in Matt Perry, The Jarrow Crusade: Protest and Legend. Preas Ollscoil 
Sunderland, 2005, lch.147 

Ceisteanna agus pointí le plé 

1. Ar eagraigh ceannairí na máirseála an cruinniú in Hyde Park i bhfad roimh ré? 
Mínigh do fhreagra.  

2. Mínigh conas a d'fhás cruinniú lucht máirseála Jarrow "go méid ollmhór". 

Foinse 14: Ellen Wilkinson ag labhairt ag cruinniú Hyde Park 

Tá Jarrow mar bhaile a dúnmharaíodh. Dúnmharaíodh é mar thoradh ar shocruithe 
dhá chomhcheangal mór – comhcheangal na loingseoireachta ar thaobh amháin 
agus chomhcheangal na cruaiche ar an taobh eile. Is sampla breá é Jarrow in oibriú 
córas sochaí a dhaorann na fir seo againne chun na dífhostaíochta, agus is rud é sin 
nach féidir a shéanadh.  Cad é atá déanta ag an Rialtas? Ní haon iontas é nach 
bhfuil an chomh-aireacht seo ag iarraidh muid a fheiceáil. Níl sé ag iarraidh an 
fhírinne a insint faoi na ceantair dhubha seo sa Tuaisceart, in Albain, agus i 
nDeisceart na Breataine Bige a fágadh le lobhadh. Is iad seo seachtháirgí córais ina 
gcaitear fir ar chairn slaige, mar a dhéantar leis an stuif a chaitear as foirnéisí. Ní 
chaithfear leo mar shlaig, mar rudaí is féidir a chaitheamh ar shiúl.  
Belfast Telegraph, 2 Samhain 1936 

Foinse 15: Ellen Wilkinson ag labhairt ag cruinniú Hyde Park 

… Tugadh le fios go raibh Jarrow i lár gluaiseacht ceannairceach in aghaidh an 
Rialtais. B'fhéidir gur díol spéise é, mar sin, go mbeadh a fhios agat gur seanfhir de 
chuid an Airm iad 62% de na máirseálaithe a rinne seirbhís sa chogadh. North Mail, 
2 Samhain 1936 Luaite i Matt Perry, The Jarrow Crusade: Protest and Legend. 
Preas Ollscoil Sunderland, 2005, lgh. 149-150.   

Ceisteanna agus pointí le plé 

1. De réir Foinse 13, cé a 'dhúnmharaigh' baile mór Jarrow?  
2. Chomh maith le Tuaisceart Shasana (áit a bhfuil Jarrow suite), cad iad na 

ceantair eile sa Bhreatain a aithnítear in Foinse 13 mar 'cheantair dhubha' 
(ceantair ina bhfuil an dífhostaíocht go hard)?  

3. Mínigh an tagairt do chairn slaige' in Foinse 13. 
4. Mínigh i d'fhocail féin an pointe a rinne an scríbhneoir in Foinse 14.  
5. In Foinse 15, cén fáth a luann an cainteoir an tseirbhís san arm a thug roinnt 

de na máirseálaithe? 

 

https://www.bbc.co.uk/tyne/content/articles/2006/09/26/jarrow_crusade_route_featur
e.shtml    Rinneadh rochtain air seo 6-11-23 

Foinse 16: Billy McShane ar dhiúltú Theach na dTeachtaí don achainí 

Diúltaíodh dúinn. Fuair muid cupa tae, thug siad cupa tae dúinn. Nuair a tugadh an t-
eiteachas dúinn i dTeach na dTeachtaí, b'shin é ... Bhí a fhios agat go raibh tú réidh.   
The Guardian, 20 Meitheamh 1997, Luaite in Matt Perry, The Jarrow Crusade: 
Protest and Legend. Preas Ollscoil Sunderland, 2005, lch.166 

Ceisteanna agus pointí le plé 

1. Cé a chuir achainí na máirseálaithe faoi bhráid Theach na dTeachtaí?  
2. Cad é an t-éileamh is mó a rinneadh san achainí?  
3. Cad é a bhí i gceist ag Billy McShane nuair a dúirt sé, "Bhí a fhios agat go 

raibh tú réidh"? 

Foinse 17: Tugann Malcolm Stewart, Coimisinéir na Limistéar Speisialta, 
aitheasc do na máirseálaithe ag Stáisiún King's Cross, Londain, sular n-imíonn 

siad leo go Jarrow, 5 Samhain, 1936 

Níor tugadh cuireadh dom bualadh libh ach bhí mé diongbháilte nár cheart daoibh 
dul ar ais gan focal misnigh. Tá maith mhór déanta agaibh le bhur máirseáil. Ní 
thuigim conas a d'fhéadfadh aon duine atá ar a meabhair bhur mháirseáil a cheangal 
le smaointe nó le hintinní réabhlóideacha. Tá ardmheas agam oraibh. Léirigh sibh 
don tír an fhoighne agus an misneach atá agaibh lenar fhulaing sibh piolóidí na 
dífhostaíochta  le blianta fada. Níl mé ag déanamh gealltanais ná ag ardú dóchais – 
ach ná cailligí bhur misneach, tá dóchas agam do Jarrow.   
News Chronicle, 5 Samhain, 1936 
Luaite in Matt Perry, The Jarrow Crusade: Protest and Legend. Preas Ollscoil 
Sunderland, 2005, lgh. 172-173 

Ceisteanna agus pointí le plé 

1. Deir Malcolm Stewart leis na máirseálaithe, " Tá maith mhór déanta agaibh le 
bhur máirseáil." Cén 'mhaith' a leanann sé air a lua?  

2. Mínigh teachtaireacht Malcolm Stewart do na máirseálaithe. 
 

Fiosrúchan, Céim 3: Cén tionchar a bhí ag an mórshiúl ag 
an am? 

Mar is léir ó go leor de na foinsí a scrúdaíodh go dtí seo, tharraing an mórshiúl go 
leor airde agus go leor tacaíochta ón bpobal sna bailte móra ar mháirseáil siad 
tríothu. (Féach Foinsí 4, 6, 8 agus 10 agus Foinsí Tánaisteacha 3 agus 4.) Bhí cuid 
den tacaíocht dlite i bpáirt do ról Ellen Wilkinson mar cheannaire máirseála. 
Tharraing siad cáineadh freisin, áfach, ón Rialtas – a cheistigh an ghaois a bhain le 
máirseálacha mar seo a reáchtáil – agus daoine eile, cuid acu a cheangail 
cúiseanna na máirseálaithe leis an idé-eolaíocht chumannach.   

Maidir leis an gcuspóir láithreach a bhí acu cruinniú a bheith acu leis an bPríomh-
Aire, níor tharla sé sin. Ní dhearna an Rialtas aon bheart láithreach ach an oiread 
chun fadhb na dífhostaíochta in Jarrow agus an díothacht agus an bhochtaineacht a 
bhí ann dá deasca a mhaolú.  

Ar an taobh eile den scéal, níl aon amhras ach gur ghabh an mórshiúl samhlaíocht 
an phobail ar bhealach nach ndearna máirseálacha eile agus, ar an mbonn sin, tá 
cúiseanna éagsúla a luaitear m.sh. ó cuireadh an bhéim ar fhadhbanna baile mór 
amháin, bhí sé níos éasca do dhaoine iad a aithint; as siocair na tacaíochta 
traspháirtí a bhí ann don mháirseáil, agus na n-iarrachtaí chun í a choinneáil 
neamhpholaitiúil, bhí sé níos éasca do go leor daoine tacú leis an mórshiúl gan cur 
isteach ar a seasamh polaitiúil féin; chuaigh dea-iompar na bhfear i bhfeidhm go 
dearfach ar an bpobal i gcoitinne, rud a léiríodh ina dtuairiscí nuachtáin, agus 
treisíodh na tuiscintí dearfacha le sonraí ildaite ar nós bhanna na n-orgán béal agus 
láithreacht 'Paddy', an madra a bhí in éineacht leis na máirseálaithe.  

Is féidir go leor de na pointí a leagadh amach sna míreanna roimhe seo a bhaint as 
na foinsí a leanann.  

Foinse 18: Ó thuairisc sa Harrogate Herald ag cur síos ar óráid Ellen Wilkinson 
ag Halla Druileála an Airm Chríochaigh, Harrogate, 12 Deireadh Fómhair 

Tháinig pièce de resistance an tráthnóna, áfach, ag a dheireadh, nuair a labhair 
Iníon Ellen Wilkinson, feisire parlaiminte do Jarrow, leis an gcruinniú. Labhair beainín 
ghleoite, le ceann gruaige ar dhath an chré-umha, gan eagla ón gcroí, agus de réir 
mar a théigh sí le hábhar a cainte ghríosaigh sí an lucht féachana a phléasc go minic 
le gártha molta. Tuigim go maith an tóir a bhíonn ar Iníon Wilkinson i measc ciorcail 
pholaitiúla, agus inti sin tá compánach máirseála ag lucht crosáide Jarrow nach 
mbeidh a gcuid iarrachtaí i réimse na parlaiminte ag lagú go dtí go mbeidh breithniú 
níos doimhne déanta ar chinniúint a dáilcheantair ná mar atá go dtí seo. De réir mar 
a d'éist mé cuireadh Jeanne d'Arc i gcuimhne dom ar bhealach. 
Luaite in Matt Perry, The Jarrow Crusade: Protest and Legend. Preas Ollscoil 
Sunderland, 2005, lgh. 56-57.  

Ceisteanna agus pointí le plé 

1. Cad iad na tuiscintí ar Ellen Wilkinson mar chainteoir poiblí a chuireann an 
scríbhneoir in iúl anseo?  

2. Cén fhianaise atá ann go ndeachaigh óráid Ellen Wilkinson i bhfeidhm go mór 
ar an scríbhneoir? 

Foinse 19: sliocht curtha in eagar ó thuarascáil Manchester Guardian 

Níl aon ghné pholaitiúil ag baint leis an mórshiúl seo. Níl ann ach baile mór Jarrow 
ag rá 'Seol chugainn obair'. I ranganna na máirseálaithe tá fir ón Lucht Oibre, 
Liobrálaigh, Tóraithe, agus cumannach nó dhó, ach ní fheadar cé hé aon duine acu. 
Tá beannacht na hEaglaise aige; go deimhin, fuair sé beannacht Easpag Ripon (an 
Dr. Lunt) agus síntiús £5 uaidh nuair a cuireadh tús leis inniu. Bhí beannacht Easpag 
Jarrow (an Dr. Gordon) aige freisin.   
Bhuail Iníon Wilkinson linn taobh amuigh de Killinghall tráthnóna agus ba í an t-aon 
bhean sa mhórshiúl í. Bhí sí tar éis tiomáint ó Mhanchain inniu ach bhí trioblóid 
pheitril aici agus cuireadh moill uirthi. Bhí sé suimiúil féachaint ar thiománaithe a 
chuaigh thart linn ar an mbóthar a d’aithin í agus a shín amach ar an bhfuinneog 
agus iad ag dul thart. Ár ndála uile, rinne sí cairdeas le Paddy, an madra Labradóir a 
rinne an mórshiúl a chomóradh gan chuireadh ar feadh cúig mhíle ó Jarrow sular 
thuig aon duine go raibh sé i gceist aige siúl an bealach ar fad. Nuair a bhuailtear 
feadóg an Chinn Feadhna buaileann sé féin bóthar freisin agus ní fhéadfaí srian a 
chur air.   
Manchester Guardian, Dé Máirt, 13 Deireadh Fómhair, 1936 © Guardian News and 
Media Limited 

Ceisteanna agus pointí le plé 

1. Cén chaoi a ndéanann an scríbhneoir iarracht a léiriú nach bhfuil, "aon ghné 
pholaitiúil ag baint leis an máirseáil seo"?  

2. Cén fhianaise a thugann an scríbhneoir go bhfuil "beannacht na hEaglaise" 
ag an mórshiúl?  (Mar sin féin, féach freisin Foinse Thánaisteach 5.)  

3. Cad iad na himprisin de Ellen Wilkinson a chuireann Foinse 18 in iúl?  
4. Cérbh é an 'Ceann Feadhna' a ndearnadh tagairt dó san abairt dheireanach? 

Foinse 20 

 

https://www.shieldsgazette.com/heritage-and-retro/retro/the-jarrow-march-85-years-
on-a-tribute-in-10-pictures-3412946 Rinneadh rochtain air seo 6-11-23 

Ceisteanna agus pointí le plé 

1. Cé hí an bhean atá ag máirseáil ar thaobh na láimhe clé den phictiúr? Cén 
fhianaise atá agat air sin?  

2. Cad é atá á iompar ag an mbeirt fhear ar thaobh na láimhe deise den 
phictiúr? Cén fhianaise atá agat air sin? 

Foinse 21: Sliocht as ráiteas an Rialtais 15 Deireadh Fómhair, 1936 

Is é tuairim Rialtas a Shoilse nach féidir le máirseálaithe den sórt seo aon leas a 
dhéanamh i gcur chun tosaigh na gcúiseanna, a bhfuil siadsan ina n-ionadaithe 
orthu, d'fhéadfadh siad cruatan gan ghá a chur orthu siúd a ghlacann páirt iontu, 
agus tá siad neamh-inmhianaithe ar fad. Sa tír seo atá faoi rialú ag córas 
parlaiminteach, ina bhfuil vóta ag gach duine fásta agus ina bhfuil a ionadaí ag gach 
ceantar i dTeach na dTeachtaí chun casaoidí a chur chun cinn agus réitigh a 
mholadh, ní féidir le mórshiúlta go Londain a mhaíomh go bhfuil aon tionchar 
bunreachtúil acu ar pholasaí. Dá bhrí sin, tá cinneadh déanta ag airí nach féidir 
spreagadh a thabhairt do mháirseálacha den sórt seo, is cuma cén cuspóir ar leith 
atá acu, agus ní féidir le hAirí toiliú le bualadh le haon toscaireacht de 
'mháirseálaithe', cé go mbíonn siad sásta i gcónaí, ar ndóigh, bualadh le feisirí 
Parlaiminte. Daily Dispatch, 15 Deireadh Fómhair, 1936  

Luaite in Matt Perry, The Jarrow Crusade: Protest and Legend. Preas Ollscoil 
Sunderland, 2005, lgh. 66-68 

Ceisteanna agus pointí le plé 

1. Cad iad na trí cúiseanna in aghaidh an mhórshiúil a dhéanann ráiteas an 
Rialtais?  

2. De réir ráiteas an Rialtais, cérbh air a raibh an fhreagracht "casaoidí a chur 
chun cinn agus réitigh a mholadh"?  

3. Cad é a deirtear sa ráiteas faoin bhféidearthacht bualadh le toscaireachtaí de 
na máirseálaithe? 

Foinse Thánaisteach 5 

In ainneoin an chlúdaigh fheiceálaigh ar an tacaíocht a thug na heaglaisí don 
Chrosáid, ar chúla téarmaí, bhí Herbert Hensley Henson, Easpag Durham, ag 
déanamh a dhíchill an bonn a bhaint den mhórshiúl. Scríobh sé chuig Cosmo 
Gordon Lang, Ardeaspag Canterbury, ar an 15 Deireadh Fómhair chuige sin. Bhí an 
tuairisc léite aige in The Times faoi bheannacht Easpag Jarrow ar an gCrosáid. 
Labhair Henson le hEaspag Jarrow faoin gceist an tseachtain roimh an gCrosáid 
agus thug seisean le fios dó go cinnte nach nglacfadh sé aon pháirt san ócáid, ag 
taispeáint a litreach don té a bhí os a chionn inar dhiúltaigh sé do chuireadh na 
Comhairle ...  

… Níorbh í an eagla a bhí air roimh an chumannachas agus a naimhdeas don Lucht 
Oibre an t-aon chúis a bhí le diongbháilteacht mhór an easpaig cur i gcoinne na 
Crosáide, ach mar gheall ar ... a chath chun cléir Eaglais Shasana a choinneáil 
amach as an bpolaitíocht, agus bhí an iomarca acu báúil go hoscailte le Páirtí an 
Lucht Oibre. 

Luaite in Matt Perry, The Jarrow Crusade: Protest and Legend. Preas Ollscoil 
Sunderland, 2005, Lgh 71-72.  

Ceisteanna agus pointí le plé 

1. Cad é a chiallaíonn an scríbhneoir nuair a deir sé go raibh Easpag Durham ag 
obair ‘ar chúla téarmaí’ chun an bonn a bhaint den mháirseáil?  

2. Mínigh an plé a bhí idir Easpag Durham agus Easpag Jarrow sular thosaigh 
an mháirseáil.  

3. Cad iad na cúiseanna, a thugann an scríbhneoir, atá le freasúra Easpag 
Durham i leith an mhórshiúil? 

Foinse 22: ó The Irish Times 'London Letter', 3 Samhain 1936 

Tá áit speisialta le tabhairt don dá chéad fear a mháirseáil ó Jarrow go Londain sa 
Meal amárach chun an Rí a fheiceáil ag dul thar bráid agus é ar a bhealach chun na 
Parlaiminte, agus ina dhiaidh sin beidh cruinniú poiblí acu sa Halla Cuimhneacháin i 
Sráid Farringdon. Ar an gCéadaoin caithfidh siad an chuid is mó den lá i dTithe na 
Parlaiminte agus thart orthu, agus cuirfidh cairde lón agus tae ar fáil dóibh. I rith an 
lae fáilteofar roimh na fir i dTeach na dTeachtaí agus éistfidh siad lena scéalta. Ar an 
Déardaoin fillfidh siad abhaile ar an traein. Bhí iompar na bhfear agus iad i Londain 
gan locht, agus glacadh leo le tuiscint agus le spreagadh i ngach áit dá ndeachaigh 
siad.  

The Irish Times, Dé Máirt, 3 Samhain, 1936 © The Irish Times  

Ceisteanna agus pointí le plé 

1. Cad iad na himprisin a chuirtear in iúl sa tuarascáil seo ar an gcaoi ar 
caitheadh leis na máirseálaithe i Londain?  

2. Pléigh tuairim an tuairisceora, "Bhí iompar na bhfear agus iad i Londain gan 
locht". 

Foinse 23 

Ag deireadh an tráthnóna ar an 4 Samhain, rinne David Riley cur síos ar eachtraí na 
maidine sin i dTeach na dTeachtaí dá chomh-Chrosáidithe. Dúirt sé gur tugadh an 
achainí ar láimh  

Amhail is nár caitheadh níos mó ná nóiméad chun é a eagrú. Chuala mé freagraí an 
Phríomh-Aire agus an Uasail Walter Runciman. Ciallaíonn sé nach  bhfuil tú ag dul a 
fháil dada. … Is cinnte nach bhfuil siad ag dul a dhéanamh sin le Jarrow. Is cuma 
cad iad na hiarmhairtí, táimid diongbháilte. Cruthaímis do na daoine seo nach bhfuil 
muid ag dul a fhulaingt an chineáil sin ruda. Morning Advertiser, 5 Samhain, 1936 
Luaite in Matt Perry, The Jarrow Crusade: Protest and Legend. Preas Ollscoil 
Sunderland, 2005, lch.168 

Ceisteanna agus pointí le plé 

1. Mínigh cén fáth a raibh David Riley míshásta leis an mbealach ar tugadh an 
achainí ar láimh.  

2. Cad iad ainmneacha na beirte airí Rialtais a luaigh David Riley? Cad iad na 
poist Rialtais a bhí acu?  

3. Cad é a bhí i gceist ag David Riley nuair a dúirt sé lena chomh-
mháirseálaithe: "Ciallaíonn sé nach bhfuil tú ag dul a fháil dada"? 

4. Conas a dhéanfá cur síos ar mheon David Riley mar a léiríodh in abairtí 
deiridh Fhoinse 15? 

Fiosrúchán, Céim 4: Cad é tábhacht stairiúil Mháirseáil Jarrow? 

Coincheap na tábhachta stairiúla a bhreithniú 

Tréith thábhachtach de chuid an staraí is ea an cumas measúnú a dhéanamh ar 
thábhacht stairiúil na n-imeachtaí agus na saincheisteanna san am atá thart. Tá 
measúnuithe den sórt sin sealadach seachas iomlán agus d'fhéadfadh staraithe 
easaontú faoi thábhacht imeachtaí áirithe, ach is cuid thábhachtach den rud a 
dhéanann staraithe smaoineamh faoin tábhacht agus í a mheá. Is bealach iontach é 
scoláirí a chur ag smaoineamh ar thábhacht stairiúil chun cabhrú le scileanna 
smaointeoireacht chriticiúil na scoláirí sa stair a fhorbairt.   

Christine Counsell, History and Literacy in Y7: building the lesson around the text. 
John Murray, 2004, lch.80 

 

Is fiú iniúchadh a dhéanamh leis na scoláirí ar a mhéid a oireann máirseáil Jarrow do 
na critéir thuas, trí roinnt ceisteanna a chur bunaithe ar gach critéar. Ag brath ar 
phróifíl an ranga, ar an leibhéal spéise agus ar an am atá ar fáil, d'fhéadfaí cuid de 
na rudaí seo a leanas nó iad ar fad a fhiosrú leis na scoláirí. Ba chóir machnamh 
éigin a dhéanamh – seal gearr, más gá – ar gach ceann de na cúig cheist. 

Ceist 1: An nochtann Máirseáil Jarrow gné éigin den am atá thart?  
Ceist 2 : Ar cuireadh sonrú i Máirseáil Jarrow ag an am agus/nó ó shin?  
Ceist 3 : An cuimhin le muintir Jarrow agus grúpaí eile daoine Máirseáil Jarrow sa lá 
atá inniu ann?  

Ceist 4: An bhfuil macallaí de Mháirseáil Jarrow fós ann sa lá atá inniu ann sa mhéid 
is go ndéanann daoine naisc leis thar am agus spás?  
Ceist 5 – An tharla athrú mar gheall ar Mháirseáil Jarrow nó an raibh iarmhairtí aige 
don todhchaí? 

Ceist 1: An nochtann Máirseáil Jarrow gné éigin den am atá thart? 

Tréimhse ard-dífhostaíochta a bhí sna 1930idí sa Bhreatain agus in áiteanna eile. I 
gcás go leor, d’éirigh cruachás Jarrow agus gníomhartha a lucht máirseála ina 
shiombail ar fhadhbanna na ndeich mbliana sin. 

Foinse Thánaisteach 6 

Is minic a smaoiníonn daoine ar na 'Tríochaidí' sa Bhreatain mar dheich mbliana 
amú arbh í fadhb na dífhostaíochta an ghné a ba shuntasaí lena linn. Is iad na 
híomhánna is buaine, mar shampla, an fear ar choirnéal shráid Wigan agus 
máirseálaithe Chrosáid Jarrow. lch.188  

Na Cúig -ach chun smaoineamh ar thábhacht stairiúil 

Is nós le staraithe feiniméin stairiúla a mheas ina rudaí suntasacha nuair is ceann 
amháin nó níos mó díobh seo a leanas na feiniméin seo:  

Nochtach  foilsíonn sé gné éigin eile den am atá thart  

Sonrach chuir daoine sonrú san imeacht / sa chasadh ag an am agus 
/ nó ó shin  

Cuimhneach bhí an t-imeacht / an casadh tábhachtach ag am éigin sa 
stair i gcomhchuimhne ghrúpa nó ghrúpaí daoine  

Macallach is maith le daoine comparáidí a dhéanamh leis; is féidir 
ceangal a dhéanamh le heispéiris, creidimh nó cásanna thar 
am agus spás 

Dudley Baines, Recovery from Depression, i Paul Johnson (eag.) 20th Century 
Britain: Economic, Social and Cultural Change. Longman (Londain agus Nua-
Eabhrac), 1994 

Foinse Thánaisteach 7 

As na hagóidí go léir i gcoinne na dífhostaíochta a choinnigh an lucht oibre sa 
Bhreatain ag gabháil le linn na mblianta idirchogaidh, seasann Crosáid Jarrow 
amach. Ní hé toisc gurbh í an ócáid ba mhó í a dhéanann sí amhlaidh; ná toisc gur 
mhó a bagairt ná aon agóid dífhostaithe eile. Más rud ar bith é, seasann sí amach ar 
a mhalairt de chúis, óir bhí an Chrosáid ina leagan rialaithe, stílithe de na 
hachainíocha a rinne oibrithe ocracha agus ar an ngannchuid ar an bpobal níos 
leithne. Mar sin féin, tá i bhfad níos mó i gceist leis an méid a chuireann Jarrow le 
streachailtí na ndaoine dífhostaithe ná an chuimhne is mó atá ar dhaoine 
dífhostaithe, a streachailtí agus agóidí. Tá sé tar éis tiontú ina léiriú íocónach ar 
shruthanna níos leithne d’fheasacht an lucht oibre. Dá n-iarrfaí ar ghnáthfhir agus ar 
mhná ar an tsráid inniu liosta a dhéanamh de chuimhneacháin mhóra i stair an lucht 
oibre, bheadh Jarrow go mór chun tosaigh. lch.167  

Donald McRaild (2008) Review Forum: The Jarrow Crusade. Editorial Comment, 
Labour History Review, Vol.73, No.1, Aibreán 2008, lgh. 167-180 © Society for the 
Study of Labour History 

Ceist 2 : Ar cuireadh sonrú i Máirseáil Jarrow ag an am agus/nó ó shin? 

Chonaic muid an chaoi ar cuireadh sonrú sa mháirseáil i measc nuachtán, oifigigh 
rialtais agus sa Pharlaimint, agus go raibh sé le feiceáil i bpíosaí nuachtscannáin 
agus i ngrianghraif nuachtáin freisin.  

Rinneadh mórstaidéar stairiúil air ag an staraí, Matt Perry, The Jarrow Crusade: 
Protest and Legend, a foilsíodh in 2005. 

Ceist 3 : An cuimhin le muintir Jarrow agus grúpaí eile daoine Máirseáil Jarrow 
sa lá atá inniu ann?  

Luann Matt Perry (údar The Jarrow Crusade: Protest and Legend) le linn dá leabhar 
a bheith á ullmhú aige go raibh trí thaispeántas ann ar Mháirseáil Jarrow. Deir sé: 
"Tá - go bhfios dom – cúig dhráma, dhá cheolseó, ceoldráma, trí pop-amhrán, dhá 
amhrán tíre, roinnt pictiúr agus dánta, gearrscéal, ealaín taibhléirithe, múrphictiúr, 
dhá dhealbh [in Jarrow], earraí gloine, ceithre chlár faisnéise teilifíse (trí cinn 
Bhriotanacha, ceann Gearmánach amháin), ceithre chlár raidió, scéal do pháistí, 
bréagán bog, leann fíor,  teach tábhairne, póstaer toghcháin, sráidainmneacha, 
iliomad píosaí iriseoireachta agus tagairtí stairiúla, agus ar ndóigh na céadta 
grianghraf a atáirgtear go minic." Lch.2 

Ceist 4: An bhfuil macallaí de Mháirseáil Jarrow fós ann sa lá atá inniu ann sa 
mhéid is go ndéanann daoine naisc leis thar am agus spás?  

Bealach soiléir amháin ina bhfuil sé seo amhlaidh an mórshiúl a eagraíodh do 
Lúnasa-Meán Fómhair 2014 chun agóid a dhéanamh faoi pholasaí an Rialtais i leith 

na Seirbhíse Náisiúnta Sláinte (SNS). Lean an mháirseáil sin chomh gar agus ab 
fhéidir an bealach a lean máirseálaithe Jarrow in 1936.   

(Féach leathanach 13 den acmhainn seo.) 

Ceist 5 – An tharla athrú mar gheall ar Mháirseáil Jarrow nó an raibh iarmhairtí 
aige don todhchaí? 

Ar ndóigh, ag an am, ní raibh aon athrú suntasach ar pholasaí an rialtais mar 
thoradh ar an mórshiúl. Mar sin féin, thug roinnt staraithe le fios go raibh iarmhairtí 
ag an mórshiúl don todhchaí, go raibh, mar shampla, tionchar ag an míshástacht 
mhéadaithe faoi iarmhairtí na dífhostaíochta agus na bochtaineachta ar chabhraigh 
Máirseáil Jarrow le poiblíocht a dhéanamh ina leith, go raibh tionchar aici ar thógáil 
an stáit leasa tar éis an Dara Cogadh Domhanda.  

Foinse Thánaisteach 8 

Chuaigh na máirseálaithe abhaile gan tada bainte amach acu agus gearradh a gcuid 
airgid dóil toisc nach raibh siad ar fáil le haghaidh oibre (cé nach raibh cuid ar bith 
ann dóibh) le linn thréimhse a máirseála. Sa deireadh, fágadh faoi Hitler fadhb na 
dífhostaíochta is Sasana a réiteach trína Rialtas a thiomáint chun atharmála agus 
leis an lucht oibre ar fad a choinscríobh chun cogadh iomlán a dhéanamh. Níor 
cruthaíodh an Stát Leasa a tháinig chun cinn i ndiaidh an chogaidh sin as 
daonnúlachas maoithneach amháin. Cruthaíodh é den chuid is mó as 
míshuaimhneas feargach faoin náiriú a d'fhulaing na milliúin duine idir na cogaí faoi 
Rialtais ina raibh fir a bhí easnamhach ó thaobh na hintleachta agus na 
samhlaíochta de.   

L.C.B. Seaman, Life in Britain between the Wars,, Londain: B.T. Batsford Ltd, Nua-
Eabhrac: G.P.Putnam's Sons. (1970) lgh.180-182 

Foinse Thánaisteach 9 

Ba é díomua Chrosáid Jarrow a chruthaigh ar dhóigh eile an fhéidearthacht ar bhua 
a cuireadh ar athló. Chuir streachailtí searbha na 1930idí bonn eolais faoi na 
hathchóirithe atógála i ndiaidh an chogaidh:  soláthar dóibh siúd atá dífhostaithe, 
beartas réigiúnach, an tSeirbhís Náisiúnta Sláinte agus tiomantas an rialtais 
d'fhostaíocht iomlán.   

Luaite in Matt Perry, The Jarrow Crusade: Protest and Legend. Preas Ollscoil 
Sunderland, 2005, lch.194 

Ceisteanna agus pointí le plé 

1. Cén ghné den am atá thart a 'nochtann' Máirseáil Jarrow, de réir Foinse 
Thánaisteach 6?  

2. As an iliomad agóidí in aghaidh na dífhostaíochta le linn na mblianta 
idirchogaidh, cén fáth a seasann Máirseáil Jarrow 'amach', de réir Fhoinse 
Thánaisteach 7?  

3. Cé acu de na príomhfhoinsí faoi Mháirseáil Jarrow a scrúdaigh tú is dóigh leat 
is fearr a léiríonn an tionchar a bhí ag an mórshiúl ag an am?  

4. Taighde: Féach an féidir leat íomhá a fháil ar líne de cheann de na dealbha a 
luann Matt Perry, an ceann a nochtadh in 2001 ar chomóradh 65 bliain an 
mhórshiúil.  

5. Cén fhianaise atá ann go bhfuil Máirseáil Jarrow fós ina mhacalla i saol 
daoine sa lá atá inniu ann?  

6. Cén tionchar a bhí ag Máirseáil Jarrow ar pholasaí an rialtais i ndiaidh an 
chogaidh de réir Foinsí Tánaisteacha 8 agus 9. 

Cleachtadh scileanna criticiúla 

Staidéar bunaithe ar dhoiciméid 

▼ 

Scileanna criticiúla a fhorbairt 

▼ 

Ceist bunaithe ar dhoiciméid 

Is é an staidéar doiciméad-bhunaithe "an príomh-mhodh chun a gcuid scileanna a 
fhorbairt agus iad ag obair le fianaise". (S.5)  

An cheist atá bunaithe ar dhoiciméid, "déanfaidh sí tástáil ar chumas na n-iarrthóirí 
corpas fianaise ar leith a cheistiú, a chur i gcomhchoibhneas agus a mheas". (S.15) 

Réasúnaíocht le haghaidh sórtálacha cártaí 

I sórtáil chártaí, déantar cártaí le téacs (focail aonair, frásaí, abairtí) a ghrúpáil nó a 
rangú de réir critéir ar leith. Tá sórtálacha cártaí go maith chun cabhrú le scoláirí 
naisc a dhéanamh agus breithiúnais a dhéanamh. Tríd an téacs a bheith ar chártaí, 
is féidir leis na scoláirí iad a bhogadh timpeall, iad a ghrúpáil agus, nuair is gá, a 
gcomhairle a athrú. Cuireann an cur chuige sin plé agus foghlaim chomhoibríoch 
chun cinn.  

Is é an aidhm atá le cleachtadh na scileanna criticiúla ar na leathanaigh a leanann 
an cineál scileanna criticiúla, atá deartha chun an staidéar doiciméadbhunaithe a 
fhorbairt, a léiriú ar bhealach praiticiúil agus gníomhach. Go bunúsach, is é cuspóir 
an chleachtaidh scoláirí a spreagadh chun SMAOINEAMH trí bhlúiríní fianaise a phlé 
agus trí breithiúnais a dhéanamh ar a dtábhacht trí chinneadh a dhéanamh cé acu a 
thacaíonn siad leis an rún áirithe nó a chuireann siad ina choinne. Tá an ghné 
IMEARTHA tábhachtach agus ba chóir go mbeadh an cleachtadh tarraingteach do 
scoláirí. Níl sé i gceist freagraí a fháil atá 'ceart' nó 'mícheart': tá cuid mhaith de 
luach an chleachtaidh sa phróiseas féin. É sin ráite, ba cheart go mbeifí in ann 
teacht ar chomhdhearcadh i bhformhór na gcásanna agus míthuiscintí a shoiléiriú – 
nuair a thagann siad sin chun cinn – sa phróiseas.  

I bhforbairt na litearthachta, is féidir le ról lárnach a bheith ag cuir chuige den sórt sin 
agus scoláirí ag tabhairt faoi léitheoireacht agus plé cuspóireach téacs i gcuideachta 
a chéile agus iad ina rannpháirtithe gníomhacha sa phróiseas foghlama.   

Cad é atá i gceist le cleachtadh na scileanna criticiúla  

Tugtar bileog A4 do gach grúpa 4-5 scoláirí leis an rún ag barr an leathanaigh agus 
dhá cholún dar teideal: Aontaíonn agus easaontaíonn. Tugtar clúdach litreach do 
gach grúpa ina bhfuil 8 sliocht gearra faisnéise – gach ceann acu ar a stiall bheag 
páipéir nó cairtchláir féin – agus is é an tasc a phlé lena chéile cén colún cuí le gach 
sliocht a chur. Nuair a bhíonn a chonclúidí bainte amach ag gach grúpa, pléitear 
toradh an chleachtaidh i suíomh grúpa iomlán.  

Rún: Níor éirigh le máirseáil Jarrow rud ar bith a bhaint amach do na daoine a 
mháirseáil 

Aontaíonn Ní aontaíonn 

Foinse A 
 

Is minic a bhíonn brú an phobail ag 
teastáil chun Rialtas a ghríosú chun 
tuiscint níos fuinniúla a bheith acu i leith 
ag cuid dualgas, agus tá an oiread sin 
airde tarraingthe ag lucht máirseála 
Jarrow ar na coinníollacha 
éadóchasacha ina mbaile féin go 
mb’fhéidir gur cás den chineál sin iad. 
 

Foinse E 
 
Ní dhearna ár máirseáil a dhath de 
mhaith dúinn – bhí muid go fóill as obair 
ag a dheireadh. 

Foinse B 
 
Tá sé go deas gur scríobhadh an 
[ceoldráma] seo ar son na 
máirseálaithe, ach ní féidir liom é a 
thuiscint ar bhealaí áirithe, toisc nach 
raibh rath ar an máirseáil i ndáiríre. Níor 
thug sé jabanna ar ais go dtí an baile 
mór – níl ach an cogadh  a rinne sin. 
 

Foinse F 
 

Cur amú ama a bhí ann, ach bhain mé 
taitneamh as gach céim ... An t-aon rud 
a shábháil Jarrow an cogadh nuair a bhí 
na longchlóis ag teastáil arís. An rud 
faoin máirseáil gurbh é an cothú ab 
fhearr a bhí agam riamh. Bhí mé óg 
agus thaitin sé liom a bheith ag siúl ... 
Bhí sé cosúil le saoire. 
 

Foinse C 
 
Tá mo chosa an-nimhneach - ach, mar 
sin féin, is saoire a bhí ann. Nuair a 
bhíonn tú ag máirseáil ní smaoiníonn tú. 

Foinse G 
 
Níl fear anseo nach bhfuil níos fearr ó 
thaobh na sláinte de a bhuí leis an 
máirseáil. Chonaic muid bia nach 
bhfaca muid roimhe seo le beagnach 12 
bhliain – mairteoil agus liamhás maith, 
seachas arán agus margairín. 
 

Foinse D 
 
Cuireadh fíorchaoin fáilte romhainn i 
ngach áit a ndeachaigh muid. Bhí béilí 
maithe againn agus spiorad maith i 
measc na bhfear – gan aon troid.  Bhí 
sé thar barr. Rachainn amárach. 

Foinse H 
 
Bhí sé iontach. Ní fhéadfá bogadh ag 
stáisiún traenach Jarrow. Bhí muid in 
ainm is a bheith ag máirseáil ar ais go 
Halla an Bhaile. Ní raibh muid in ann. 
Bhí sé níos mó ná Lá ceiliúrtha an Bhua 
san Eoraip. Bhí mé bródúil as a bheith 
páirteach ann. I mo thuairim, ní bheidh 
a leithéid arís ann. 

Foinse E 
 

Eddie Stead 
Duine de na máirseálaithe, ag labhairt 

in 1986  
 

Luaite i Matt Perry, The Jarrow 
Crusade: Protest and Legend 

Preas Ollscoil Sunderland, 2005, 
lch.166 

 

Foinse A 
 

An Irish Times 
 

16 Deireadh Fómhair, 1936 

Foinse F 
 

Conn Whalen 
An duine deireanach a mhair de lucht 
an mhórshiúil, faoi agallamh in 1986 

 
Luaite in Matt Perry, The Jarrow 

Crusade: Protest and Legend. Preas 
Ollscoil Sunderland, 2005, lch. 167 

 

Foinse B 
 

Jimmy McCauley 
Duine de na máirseálaithe bunaidh a 

cuireadh faoi agallamh in 1997, tar éis 
léiriú de Burning Road, ceoldráma faoi 

mháirseáil Jarrow 
 

Luaite in Matt Perry, The Jarrow 
Crusade: Protest and Legend. Preas 

Ollscoil Sunderland, 2005,  
 

Foinse G 
 

Máirseálaí gan ainm 
 

The Star 
31 Deireadh Fómhair, 1936 

 
Luaite in Matt Perry, The Jarrow 

Crusade: Protest and Legend. Preas 
Ollscoil Sunderland, 2005, lch. 145 

 

Foinse C 
 

Máirseálaí gan ainm 
 

The Star 
31 Deireadh Fómhair, 1936 

Foinse H 
 

Bob Maugham 
Máirseálaí ag cuimhneamh ar fhilleadh 

ar Jarrow 60 bliain ina dhiaidh sin 
 

Luaite in Matt Perry, The Jarrow 
Crusade: Protest and Legend. Preas 
Ollscoil Sunderland, 2005, lch. 173 

 

Foinse D 
 

Billy McShane 
 

Shields Gazette 
Forlíonadh ar Mháirseáil Jarrow, 1986, 

xi 

Do chonclúidí maidir leis an bhfiosrúchán 

D'fhéach ár bhfiosrúchán ar fhreagairt ar an mórshiúl ag an am agus, chomh maith 
leis sin, ar na cúiseanna go bhfeictear fós go bhfuil tábhacht stairiúil ag baint leis.  

Bunaithe ar an bhfianaise ar tháinig tú uirthi le linn an fhiosrúcháin, tarraing le chéile 

a) liosta de na ceithre phointe is tábhachtaí, dar leat, faoin bhfreagairt a tugadh 
do na máirseálaithe ag am na Máirseála  

b) liosta de na trí chúis is tábhachtaí, dar leat, a áirítear an mháirseáil fós sa lá 
atá inniu ann mar rud suntasach ó thaobh na staire de   

Déan do chás i dtuairisc scríofa, ag tiomnú alt amháin do gach ceann de na 
cúiseanna a aithnítear. In alt deiridh, tabhair do bhreithiúnas – bunaithe ar an 
bhfianaise atá léite agat – maidir leis an gceist: Cén fáth a ndeachaigh máirseáil 
Jarrow i bhfeidhm chomh mór sin?  

NÓ 

Anois ó d’amharc muid ar réimse leathan fianaise faoi Mháirseáil Jarrow i mí 
Dheireadh Fómhair 1936  

Cad iad na TRÍ phointe is tábhachtaí, dar leat, faoin mbealach ar fhreagair 
daoine éagsúla don mhórshiúl?  

Cad iad na TRÍ chúis is tábhachtaí, dar leat, a bhfuil tábhacht stairiúil ag baint 
leis an mórshiúl sa lá atá inniu ann  

Ar gach ceann de na cúiseanna a thugann tú, ní mór duit tacú le do chúis le 
fianaise ó na príomhfhoinsí (ar nós tuairiscí nuachtáin, gearrthóga scannáin, 
sleachta dialainne) nó foinsí tánaisteacha (ar nós sleachta as scríbhinní 
staraithe) a ndearna muid staidéar orthu. 

 

 


